
Хамис Шамилова,
бетIерай редактор

Журналалъул гьаб номералда ниже-
ца бахъулеб буго Руслан Бакъидовасул 
«Бихьиназул пикраби», – йилан абураб 
макъала. Руччабазул хIакъалъулъ, мах-
сароги хIалае ккун хъвалеб букIин хIи-
сабалдеги босун, гьанже заманалъул гIа-
къил хъвадарухъан Даниил Андреевасул 
авторитеталде тIадеги яччун, дие хъвазе 
бокьун буго руччабазул рахъалдасан гье-
сие жаваб. 

ТIадегIанаб творчествоялъул рахъал-
да, – йилан хъвалеб буго Даниил Андре-
евас, – нилъеда дунялалда бихьулелдаса 
кинабго гIаксалда буго: гьениб сун-
дулъго байбихьи чIужугIаданалъ лъо-
ла, гьелъул щиб букIаниги бихьинчияс 
лъугьинабула. Бихьиназул ботIролъеги 
рекIел тIиналдеги руччабаз тIинкIула 
батIи-батIиял гьезул асарал ва гьунарал 
тIатинарулел пикраби, гьелъ бихьинал 
цере тункула. Аза-азар соназ дунялалда 
бихьиназул къуват, хIинкъи гьечIолъи, 
беркъангутIи, пахрулъи, бахIарчилъи, 
согIлъи, рагъизе хIадурлъи рикIкIунаан 
тIадегIанаблъун. БичIчIизе ва къабул гьа-
бизе захIматаб кицигицин буго испания-
зул «Бихьинчи вахIшияв вукIине ккола», 
– йилан. Ракьалдаса рагъ тIагIараб заман 
гьечIо аза-азар соназ. Бихьиназул согIал 
ракIаз ва гьезул таваккалалъ. Цо-цояз 
руччабазул вахIшилъиялъулги бицуна. 
Вай Аллагь, чингизханазул, тимуразул, 
наполеоназул, якобинцазул ва цогидалги 
бидул гIорал чваххарал рагъал руччаба-

зул нухмалъиялда гъоркьищ рукIарал?! 
Тарихалда руго вацал чIварал, лъимал 
чIварал, загьру кьун гIадамал хвезарурал 
руччаби. Амма цониги чIужугIаданалъул 
вахIшилъи бахунаро Тиберийгун Неро-
ница, Ассаргадонгун Алла эд-Диница, 
Торкведамгун Пизарроца, герцог Альба-
гун Робеспьерица, Грозныйгун Скурато-
вас, Гитлерица… дагьалги рикIкIун пайда 
гьечIо – гьазул вахIшилъиялде. 

Кидаго бицунаан, бихьинчи гуревги, 
чIужугIаданги йикIине кколила бахIар-
чияйилан. ГIумрудул захIмалъабазде 
данде къеркьейлъун бичIчIулеб бугони 
БахIарчилъи – гьедин буго. Руччабазул 
рукIунел хасияталги ракIтIеренлъиги 
рикIкIинчIони, киназего рекIел хинлъи 
бикьизе ва кумекалъе йортизе хIадур-
лъи – гьел руго бихьиназулъги рукIине 
рекъарал хасиятал. Нилъеца гьанир руч-
чабиги бихьиналги данде кколел гьечIо. 
Аллагьас киналго лъикIал рижун рукIин 
якъинаб жо буго. Нилъеца бицунеб буго 
руччабазул ва бихьиназул ишалги мура-
далги жидеего хасиятал ругилан. КIиял-
го рекъон хIалтIани – букIина дунялалда 
талихI! 

 

Бихьиналги 
руччабиги

Редакторасул калам

МагIарулай

Джамиля  
Мелесова

Авиакатастрофаги, 
карьераги, киналъего 
жигарай Джамиляги

ГIажаибаб заманаялда гIумру гьабун буго нилъеца. Бажаризе кколеб 
буго, хIалтIуда цадахъго, руччаби рукIинги кIоченчIого букIине. Гьеб ки-
налдаго гьоркьоб баланс кквезе захIматаб иш буго.
Автономияб, коммерциялъулаб гуреб «Финанс-Групп» гIуцIиялъул 
директор Джамиля Мелесовалда балансалъулги, бухгалтерасул уче-
талъулги, чIахIиябгун гIиси-бикъинаб бизнесалъулги кинабго лъала ва 
цогидаздаги малъула.

Жиндирго гIумруялда Джамиляца тIу-
базабула: «Дуего бокьулареб чидае гьа-
буге ва дуего бокьулеб гIадаб букIинабе 
цойгидаздехун бербалагьи» абураб къа-
нун.

Джамиля Мелесова йиго жигарай ин-
сан. Ишалъулал бухьенал, адаб, имидж, 
кIудиял тадбирал тIоритIиялда хIалби-
хьи, батIи-батIиял гIадамалгун чанго 
мацIалда гара-чIвариял. «Щиб букIаниги 
гьабулелъул, мун гьеб ишалде гъорлъе 
100% жувазе ккола», – ян рикIкIунеб буго 
гьелъ.

Джамилял бихьиялда, ишалъулай чIу-
жугIадан – захIмат бокьулей, жиндаго 
ракIчIарай, мурадалде щвечIого чIола-
рей, ас бугей йикIине ккола. Джамилял 
руго ракIгъеялъе ишалги: гьалъул гьу-
дуллъи буго спорталъулгун ва гIемер 
цIалдезе бокьула…

Джамиля ккола Гъуниб районалъул 
Сугъралъа. Байбихьул школа гьелъ 
лъугIана районалда, хадуб, цIи гьабун 
гIуцIиялъул заманалъ, гьезул хъизан 
бахъана МахIачхъалаялде. Школалда 
йикIана лъикIай цIалдохъанлъун, хас-
го рокьулаан хIисабалъул, физикаялъул 
дарсал. Джамилял эбел ккола экономист 

–гьелъ жакъа къоялдаги финансови-
ябгун экономикияб колледжалда кьола 
дунялалъулаб экономика ва экономики-
яб география. Мунагьал чураяв эмен ву-
кIун вуго фотографлъун, художниклъун, 
школалда черчениялъул мугIалимлъун. 
Доб заманалда, цIикIкIунисезда гIа-
дин, гьесдаги кIун гьечIо живго ватизе, 
цIигьабун гIуцIиялда рекъезабизе ва Ме-
лесовазул хъизаналдеги щола, кесказ-
де тIутIун хутIараб гучаб СССРалдего 
гIадин, захIматаб заман. Лъимерлъуда 
квешго унтула Джамилял вац ва гьесие 
дару-сабаб гьабизе гIемераб гIарац хIа-
жат букIана. Лъабго хIалтIуда хIалтIун 
бетIербахъиялда йигей эбелалъе кумек 
гьаби тIаде ккана Джамиляде.14 сон ба-
рай гьелъ ричизе режулаан картошка-
дулъ пирожкаби.

– Ричун унел рукIанищ рухIилаго пи-
рожкаби?

– Инарищха. Нижер букIана картош-
каялдаса хъал хехго бахъизе квегIенаб 
тIагIел. Бетарахьалда хира чIолеб букIун, 
ругьунлъана реччуда ролъ буцизе. За-
маналдасан нижеца босана даран-база-
ралъе контейнер, хадуб дида кIвана кафе 
рагьизе! Гьеб нухда дида захIмалъаби 

дандчIвалаан. Цадахъго ругьунлъизе 
кколей йикIана хIажатал документал 
гьа ризеги, штрафал, налогал, госпошли-
наби кьезеги…

Дида кIвана эбелалъе кумек гьабизе 
гуребги, Москваялде цIализе ине гIарац 
нахъе лъезеги. Школа лъугIун хадуб, дун 
ДГУялде йорчIичIо. Дир лъай-гIакълу 
гIечIо Дагъистаналъе… ва дун къокъана 
Москваялде.

– Кинха дуда дандчIвай гьабураб Мос-
кваялъ?

– Доб кициялда абухъе, ратIлихъ ба-
лагьун дандчIвана, гIакълуялъухъ ба-
лагьун нухда регIана. Доба дица ункъо 
бакIалде: Плехановасул, РУДН, Росдал 
магIишаталъул академиялде, РФялъул 
ХIукуматалда цебесеб Финансовияб  ака-
демиялде кьуна документал ва киназде-
го йорчIана. ТIаса бищана бищун учузаб 
общежитие жиндир букIараб (моцIрое 8 
гъурущ) – Финансазул академия. БитIа-
раб абулеб буго халкъалъ – Москва ма-
гIида божуларин! Кодоб бугеб гIарац 
бащдаб лъагIалиениги гIелин йикIарай 
дихъа, гьеб моцIидего лъугIана…

Дида бичIчIана Москваялда чIаголъи 
гьабизе кколеблъи ва ана уборщицалъун 
хIалтIизе. Сордо бащалъаралдаса рогьи-
негIан чурулаан тукен, хадуй унаан дар-
сазде. Къаденахъе букIунаан кьижизе 

заман. Столоваялда кваназе кIолароан 
– хираго букIун, хехго белъунеб лапшаги 
кванан йикIунаан. 

Цо къоялъ гьедин якъун йикIаго, дида 
ракIалде ккана, щай дун гьадин хъар-
цинлъиялда гIумру гьабун йикIине кко-
лебан. Хисана хIалтIи, яхъана курьер-
лъун. Москваялда 4-абилеб курсалдасан, 
къаси-къаси цIалун, киналго хIалтIу-
ла. Дагъистаналда эбел-инсул горбода 
рекIун ругьунал руго!

Дирго махщалида рекъон хIалтIи хIа-
жат букIана дие. КIинусго нухалъ хIал-
тIуде йосизелъун гара-чIвариялде хьва-
дана дун! Ахириселда дида гьикъана 1С 
программа лъалищан. Лъалилан абу-
на дицаги, бер чIван бихьараб жо гьеб 
букIинчIониги. Кадровиказ кьолелщи-
нал суалазе, дида цебесеб хIалбихьиял-
далъун лъалел рукIиндал, рекIехъе лъа-
зарун рукIана жавабал. Туркиязул бакIал 
ралезул компания букIана доб. ХIалтIуде 
яхъараб тIоцебесеб къоялъ щиб гьаби-
лебали лъаларого йикIана. Харжин абу-
ни доба, дир курьералъулаб 3 азаргоялде 
данде, 9 азарго гъурущ букIана. Цадахъ 
хIалтIулелда гьарана гьабизе кколеб 
малъеян, хIалтIул къо лъугIилалде дида 
бичIчIана. МоцIидасан дун тIамуна бетIе-
рай бухгалтерлъун, лъабго моцIидасан 
кураторлъи гьабулаан 12 бакIал рале-

зул площадкаялъе, цо кIиго лъагIалиде 
компаниялъул управлениялъул бетIерай 
бухгалтерлъун яхъана.

Дир букIана гIицIго 25сон…
Москва буго гIумру гьабизе гуреб, 

хIалтIизе кколеб шагьар. Дунги, хIал-
тIун щвараб хIалбихьигун, нахърателгун 
тIад юссана МахIачхъалаялде. Кумек гьа-
буна эбел-инсуе, 2010 соналде щвезегIан 
хIалтIана МФЦялда. Цинги дун цо лъу-
гьа-бахъиналде гьоркьое ккана – лъагIа-
лица сахлъиялда тIад хутIана. Киназдаго 
ракIалда батила доб 2010 соналъ Москва-
ялдаса МахIачхъалаялде боржунеб букIа-
раб самолет «Домодедовалда» рещтIун, 
кIихьи бекараб авария? 2 чи къадарал-
де щун вукIана, 80-ял лъукъа-къотIун 
хутIана. Къисматалъул хъваялдалъун, 
дунги доб самолеталда йикIана…

– Кин авиакатастрофаялдаса хадуй 
рукIалиде ячIарай?

– Киналго гIадин. Бокьун букIана кIо-
чон тезе, амма бажарулеб букIинчIо.

– Нахъойги хIалтIийищха?
– Дица дирго иш байбихьун букIана 

гIемерал соназ цебе, дирго гIумру лъикIаб 
рахъалдехун хисизабизе букIараб гъира-
ялъ. Доб мехалда дун Дагъистаналда лъа-
лаан ва гIемерал чагIи, бизнес рагьиялда 
хурхарал малъа-хъваязда хадур дихъе 
рачIунаан. Дица рагьана бухгалтерзаби 
цIализариялъул центр. Гьанже дир буго 
махщалилал хIадурулеб «Финанс-групп» 
компаниязул къокъа. Жакъа лъикIал 
кадрал хIажат руго финансовияб эконо-
микаялда ва юриспруденциялда. Нижер 
букIуна, цIалун лъугIун хадуб, нижер-
го ва цойгидал компаниязде хIалтIизе 
лъугьинари. Гьелда тIадеги буго респуб-
ликаялъул бухгалтерзабазул къокъа, 
жинда жаниб бухгалтерлъиялъулаб, на-
логазулаб учеталъул хIалбихьи, хIалтIу-
лел бакIазул баянал цоцахъе кьолеб. Гьа-
булеб ишалдаса лазат босизе лъай ккола 
бергьенлъиялъул аслулъун.

– Дурго хасаб гIумруялъул щибха?
– ГьабсагIат гьеб рахъалъги дун лъикI  

йиго. Дир вуго хIатталдаса  ун цIакъав 
бетIергьанчи Юсуп Юсупов, лъикIал ва-
кьад-якьад. Юсуп ккола дир ракьцояв, 
нижер лъай-хъвай ккана гIагарал чагIа-
зул ригьин-цIа гьабиялда. Гьесда лъала 

чанго мацI, хIалтIулаан МИДалда тар-
жамачилъун. Дагъистаналде вахъиндал, 
нухмалъи гьабулеб буго регионалияб 
лъайкьеялъул централъе. Нижер жеги 
лъимер гьечIо, Аллагьасул хъвай батани, 
гьелги рукIина.

Гара-чIвариялъул ахиралда Джами-
ляца лъазабуна, гIумруялда кинабго: 
хъизан, рукъ, лъимал, сверухъ ругелгун 
лъикIал гьоркьорлъаби, чIужугIаданал-
да бараб бугилан. Гьелда лъазе кколила 
киб кIалъазе бегьулеб, киб юцIцIун чIа-
ни лъикI, киб лъим тIезе, киб бацIцIине 
кколебали. Гьелъ руччабазе гьарана гIа-
кълуги, сабруги, жалго рокьизе ругьун-
лъиги.

– Цебе дида дунго диего йокьизе лъа-
лароан, гьеб дида росас малъана. Цой-
ги дун ругьунлъана дунго цIунизе, адаб 
гьа бизе, цеетIезайизе. Гьедин гурого 
кIоларо нилъерго цересезеги кумек гьа-
бизе. ТалихIай чIужугIаданалда сверухъ 
кинал го талихIал рукIуна! Дун йохарай 
йиго нилъер улкаялда церехун ине, биз-
несалъул болъодухъан хIинкъичIого тIа-
де рахине бажари бугел руччаби рукIи-
налдаса!

Виолетта Ратенкова

Зайнап  
ГIалиева

МугIалим Зайнап
Буго гьелъул согIаб ва цадахъго хIеренаб балаялъулъ, рихьдае гуреб,  
гъваридаб эбеллъиялъулаб къуваталъул сипаталъулъ цо кквезе кIолареб 
асар гьаби.

МугIалималъул нух…

Зайнап МухIамадтIагьировна ГIали-
ева Гъоркьа Гъаздануши гIемер профи-
лазулаб лицеялъул директорасул лъай 
кьеялъул рахъалъ заместитель, жинда 
хIалтIулги гIолеб гIелалъе тарбия-лъай 
кьеялъулги къимат лъалей, къуватай 
инсан.

– Лъеберго-кIикъого соналъ цебего 
гIадин, гьанжеги лъимал батIиял руго, – 
ян гьимулей йиго педагог, – гьабсагIатги 
жидерго мугIалимасул адаб гьабула гье-
сул гIакълу-лъаялъухъ, лъималгун гIам-
маб мацI батизе гьунаралъухъ балагьун. 
Гьай гьурмалъан хисун ячIуна лъима-
лазул бицунаго –гьалда лъала лъимадул 
жанисеб дунялалъулги гьезул гIелбаща-
дазулгун гьоркьолъабазулги.

– Дун гьаний гьаюрай, гIурай гIадан 
ккола. Эбел-педагог, эмен-ихтиярал 
цIунулезул мухъилъ, гьел рукIана унго-
унгоял коммунистал, битIаралда гурого 
рекъоларел.

ДГПуялъул химиялъулгун биология-
лъул факультеталда цIалулаго, гIагараб 
росулъ босана практика, кIиго соналда-
сан, цIалун яхъун хадуйги юссана ватIа-
налде, гьанир педагогал хIажат рукIинги 
лъан.

– Дир къатIраниги щаклъи букIинчIо 
дун дирго бакIалда йикIиналда, – ян би-
цунеб буго Зайнап МухIамадтIагьиров-
налъ, – Дие дарсил предмет кидаго букIа-
на гIелмиябгун цIех-рехалъулаб хIалтIи, 
гьединлъидал ФГОСал раккидал, дун 
гъираялда цIияб ишалде яна.

Цебесеб цIунулаго…

– Дие кидаго бокьун букIана росаба-
зул школаздаги цогояб лъай кьеялъул 
къагIида букIине, ай рикIкIадал бакIазда 
гIумру гьабун ругезеги хадубккунисеб 
лъай лъикIаб щвезе ресал кьезе.

Щибаб дарсида Зайнапица проек-
талъулаб ва класс тун къватIибехунисеб 
хIалтIуде кIвар кьола, цIалдохъабазулъ 
цIиял технологиялгун коммуникациял-
ги хIалтIизарун, жидецаго цIияб-лъи-
кIаб балагьизе гъира базабизелъун.

Гьалъул ишцояз Зайнап рикIкIу-
на жиндирго захIматалъул культура, 
ишалъулаб ахIвал-хIал гIуцIизе гьунар 
жиндилъ бугей школалъул ва райо-
налъул лъикIал педагогаздаса цояйлъун.

Гьай гьимана: – Дун цIакъ согIай му-
гIалимха. Дир лъималазда гьеб бичIчIу-
ла – дун гьезие гIицIго муг1алим гурей, 
насихIатчIужу, лъаялъул дунялалде гьел 
рачуней гIадан ккола.

Зайнап МухIамадтIагьировналъул 
буго, методикияб хIалтIи бачине, хIалби-
хьи цойгиязухъе кьезе рес кьолеб, тIоце-
бесеб педагогикияб категория.

КIикъого соналдаса цIикIкIун соналъ 
Зайнап ГIалиевна йиго лицеялъул тарбия 
кьеялъулаб хIалтIул рахъалъ замести-
тельлъун. Гьелъул захIматалъулаб порт-
фолиоялда руго гIемерал авторалъулал 
хIалтIаби. Махщел камилай педагогалъул 
цIалдохъаби бергьуна районалъул ва рес-
публикаялъул олимпиадабазда, ишцояз 
абула гьелъул щибаб къойилаб хIалтIуца, 
жиндего жавабчилъиялъ бижараб бугин 

лъималазул учителалде божиян. Гьез-
да гьоркьор руго Зайнап ГIалиевналъул 
«Лъайкьей» миллияб проекталда цIияб-
лъикIалъулги мугIалимасул махщалил 
кIваралъулги бицарал рагьарал дарсал-
ги, гургинал столалгун семинаралги.

РухIияб профориентация…

ЧIухIигун бицунеб буго педагогалъ 
жиндирго цIалдохъабазул.

– Дир кидагосеб анищ букIана райо-
налда нижехъаго махщалилал, гьездаго 
гьоркьор тохтурзабиги хIалтIи. Дир лъи-
малаз гьел хьулал гуккичIо. Районалда 
тохтурзабазул гIунгутIи гьечIо жакъа.

ГIолилал гьесизаризе ккола, гьелде 
буссараб буго профильнияб лъайкьей. 
ЗахIмат ккола тарбия кьеялда кIвар бу-
геб бутIа. Гогьмаби гуро гIезаризе кколел, 
жидерго хъизамалъе, росдае, районалъе 
пайда бугел цIодорал гIадамал.

Лъимералда жаниб бищун цеве инсан 
вихьизе ккеялда ракIчIун буго педаго-
галъул. Гьесул рухIияб рахъ лъай жин-
дирго мурадлъун бихьулеб буго гьелда.

– Ниж щугоял рукIана хъизамал-
да. Щивасулъ умумуз куцана гIагараб 
халкъалде, ватIаналде рокьи, гьелдаса 
кIвар сундул букIинеб?! Зайнап МухIа-
мадтIагьировналъ захIматалъулаб тар-
бия рикIкIунеб буго инсан гьавиялъул 
байбихьилъун. – Росасги дицаги нахъа 
тана захIматаб, амма ракIбацIцIадаб 
гIумру. БетIергьанчи ГIусман хIалтIана 
бакIалъулаб совхозалда бригадирлъун, 
гьабсагIат вуго районалъул горводока-
налалда. Дун гIумруялъ мугIалимлъуда. 
КIиго васги ясги гIезаруна. ЦIализе гьел 
лъикIал рукIана, нижер рецц-бакъги 
гьезие кIудияб сайгъатлъун букIунаан. 
Нижеца лъимал гогьдаризаричIо. ЦIи-
кIкIаразда цадахъ хIалтIулаан гьел, сун-
дего гIайибал чIвачIого. Яс дир нухдасан 
ана, гьелъул цадахъ хIалтIулезул рагIа-
базда рекъон, гьей лъикIай педагог йиго. 
Гьелъул лъималаз китаязул мацI лъаза-
булеб буго.

«Ниж Дагъистаналдаса руго…»

ГIалиевазул цо вас СВОялда къада-
ралде щвана. Гьелъул гьикъизе кIола-
рого дун йикIаниги, гьеб кьогIаб хабар-
ги гьоркьоб хутIичIо. ГIалиевазе жидер 
вас накълулъараб СВО хIакъикъаталъул 
лахIзат ккола.

Зайнапил гьитIинав вас СагIидие 
гьитIинаб къоялдаса нахъе ритIухълъи-
ги загIипал цIунизеги бокьулаан. Экстер-
налда школаги вузги лъугIун, хIалтIилев 
вукIана школалда информатикаялъул 
учителлъун. Армиялда хъулухъги тIубан, 
кIудияв вацасго гIадин, бищана контрак-
талъулаб хъулухъ. Цин вукIана Болъихъ, 
хадуб-Абхазиялда. Цересезул кьерулъ 
ана Россиялъул цIиял областазул ра-
кьалде.

Зайнап МухIамадтIагьировнал-
да ракI алде щвана, ВатIан цIунулезул 
Къоялде ролик хIадурулей йикIараб 
къоялъул сардида гьитIинав вас СагIи-
дица бачIараб: «Радал дун бухьеналде 
вачIинчIони, байбихьун букIуна», – ян 
къокъаб смс. Гьелда цебе гьес рокъо-
сезухъе  хъван букIана: «ЦIукIа ва хи-
янатчи… ТIокIаб батIияб рагIи абизе 
бачIунаро дир, буюрухъ тIубаялдаса, 
жидерго постги тун тIурахъдулесда. Не-
чола бакIалъулал гIадамазул мугъзада 
нахъа рахчарулезул хIалихьалъиялдаса. 
Гьаниб нижеда бихьараб ва лъараб би-
хьугеги нижер лъималазда, хадусел на-
слабазда. Дун ахиралде щвезегIан ина. 
Унгеянги гьардоге»… 

Мариуполалда СагIид тIоцебесеб ну-
халъ лъукъана, амма санчасталде гьев 
унаро. Вихьизавун вукIана «За боевые 
отличия» медалалъе, Жуковасул медаль 
кьунго букIана. Попасный шагьаралда 
гъоркь нахъойги лъукъула, амма гье-
сда гьаб нухалдаги кIоларо «нилъерал-
го» рехун тезе. Цадахъ рукIарал васазда 
гьес лъарагIалъ «мени яшларым» («дир 
лъимал»), – ан абулаан. СВОялда бараб 
анкьго моцIида жаниб гьес офицерасул 
погонал ги киданиги рахъичIо.

2022 соналъул 7 сентябралда иргадулаб 
рагъулаб буюрухъ тIубазе арав СагIид, 
нахъе къаян, солдатал цIунулаго, живго 
тушманасул цIадукье ккана…

2022 соналъул 9 ноябралъ къватIи-
бе араб РФялъул Президент В. Путинил 
Указалдалъун, лъабабилеб танказул ба-
тальоналъул ичIабилеб танказулаб ро-
таялъул тIоцебесеб взводалъул командир 
СагIид ГIалиев, хун хадув, БахIарчилъия-
лъул орденалъе вихьизавуна. БахIарчия-
сул хутIана чIужу Садияги яс Самираги. 
Эбел-инсуца бахIарчилъиялда къабул 
гьабуна кьогIаб хабар. СагIид гьезие ки-
даго чIагоялъ вуго.

Гьел чIухIула жидерго цIикIкIарав вас 
Солтанидасаги.

– Гьев лъикI цIалулаан. Додинго экс-
терно школаги лъугIизабун, вахъана 
юристлъун. Хъулухъ гьабуна Карелия-
лъул гIорхъалаби цIунулезул аскаразда, 
судалъул приставазул хъулухъалда, щва-
на классалъул чин. Хадуб къотIи-къай 
хъвана РФялъул яргъилал къуваталгун. 
2022 соналдаса нахъе вукIана Россиялъул 
цIиял областазда, гIахьаллъана СВОял-
да рагъулал тунка-гIусиязда. Взводалъул 
командир лъукъун хадуб, личный состав 
хIинкъи гьечIелъубе бачана гьес, жинде-
го тIаде командирлъиги босун.

Щвана контузия. Бихьизабураб бахIар-
чилъиялъухъ кIодо гьавуна БахIар-

чилъиялъул орденалдалъун. Солтан ГIа-
лиевасул буго бахилаб хъизан – лъабго 
лъималги лъади Равзатги.

ГIалиевал рохизарулел руго анлъго яс 
ва цо вас – сибтIаз. ГIумру унеб буго, кIо-
долъулеб буго ГIалиевазул, ватIан хириял 
наслаби гIезарулеб, тухумги. Школалъ, 
гьудул-гьалмагълъиялъ, хъизамалъулал 
тIадал ишаз гIодоцинабуларо унти. Амма 
тIамула къисматалда цере къвакIизе, 
чIагоязда гьоркьор рукIине.

МугIалим Зайнап ГIалиева, гIолеб 
гIелалъе кьураб тарбия-лъаялъухъ, 
мустахIикълъана гIемерал шапакъатазе, 
ккола Россиялъул гIаммаб лъай кьеялъул 
хIурматияй хIалтIухъанлъун. Щиб жуба-
леб цоги бицараб щиналде? ЦохIого: «Му-
гIалим, дур цIаралда цебе…»

ГIайшат Тажудинова

* * *
Цоцаца тункун цере унел поездалъул 

вагонал гIадин, унел руго гIумрудул мо-
цIал, сонал. Нухда бакI-бакIалда данд-
чIвалел руго: рохел, къварилъи, ракIхвей, 
талихI, камиял ва цогидалги гIалама-

тал. Гьеб кинабго жуба-гъубан, кинабго 
лъикI  бугеб гIадин кколеб буго, «гIамм 
гьабун босани, кинабго лъикI буго, ру-
гоха, гIодоре риччан, кIвараб-лъараб 
гьабулел», – илан рагIабаз кинабго жа-
нибе бачунеб буго. Амма Анвар Аджиев 

Кидаго вукIана 
шагIирлъун

Дагъистаналъул Халкъияв шагIир, Пачалихъиял премиязул лауреат Ан-
вар ГIабдулхIамидович Аджиевас исана балаан 110 сон. Гьесул творчест-
воялъе кIудияб къимат кьуна советияб литератураялъул классикал – 
Николай Тихоновас, Расул ХIамзатовас, Къайсын Къулиевас ва гьел гурел 
цогидалги шигIрияб рагIул устарзабаз. 
Машгьурав адабияталъул гIалимчи, Дагъистаналъул Халкъияв хъвада-
рухъан Камал Абуковасул пикраби кьолел руго жакъа нижеца журна-
лалда. 

нилъедаса ватIалъидал, дида творчески-
ял хьулазул кьер анин, цо бакI тIун ани-
лан кколеб буго. 

КIудияв инсанасул дунявияб нух лъу-
гIана. Киданиги свак лъаларев гьесда Ко-
стекалъул ракьулъ хIалхьи батана. 

Гьев ракIчIун вачIана 30-лел соназ 
литератураялда жаниве ва, шагIир-
лъиялъул тIогьивги, щивго къватIиве 
тункизе, жиндиего бакI бахъизе лъу-
гьинчIо. Анвар Аджиев вукIана, живго 
вихьизавулев гурев, унго-унгоги гIум-
руялда ва литератураялда гьединав ву-
кIарав интеллигенциялъул вакил. Гьев 
вукIана жиндир заманаялъул шагIир: 
горалдаса къватIиве кIанцIуларев, ре-
форматорасул, революцилонерасул, да-
гьабги цIакъ оппозиционерасул ролал 
хIазе лъугьунарев.

Циндаго батIиял жал хъвазе ва рици-
не лъугьун, машгьурлъизе захIматаб жо 
гуро. Амма машгьурлъиялъе захIматаб 
нух тIаса бищана Анвар Аджиевас: гьес 
хъвалаан цогидазги хъвалелъул хIа-
къалъулъ, амма батIаго, цохIо жиндиего 
хасиятаб къагIидаялъ. 

Гьесул творческияб гъотIол чанго 
гIаркьел букIана: лирикиял ва лъима-
лазе кучIдузул, сатириял ва махсародул 
асарал, таржамаби. Анвар Аджиевасул 
рекIелъе рортулел рокьул кучIдул «КIаз», 
«Унаго, нахъегIаги юсса», «РикIкIада-
са кагътал», «ЧIегIерал берал», поэма 
«Кайсар Калабузаров», лъималазе маргьа  
«ХъахIаб ордек» – гьел руго лъарагIазул 
литератураялда жаниб жидеда релълъа-
рал ратизе захIматал асарал. 

Буго цоги нилъеца гьоркьоб биччараб 
рахъ гьесул творчествоялъул – театрги 
поэтги. Анвар лъарагIазул театралъул 
коллективалъе кидаго вукIана жидерго 
чилъун. ЦIаррагIарав шагIир ва рагIул 
устар хIисабалда гуревги, гьес театралъе 
лъарагI мацIалде буссинабуна дуня-
лалъулго классикияб драматургия. АнцI-
гоялдасаги гьесул пьеса ана театралъул 
репертуаралде. 

Творческиял рукъзабахъ хIухьбахъи 
гьабизе лъачIев, творческияб отпуск 
щибжояли бичIчIичIев, Республикая-
лъул даражаялда цониги творческияб 
вечер гьабичIев, юбилей тIобитIичIев, 

цониги том бахъичIев, гIажаибав чи ву-
кIана Анвар Аджиев. 

Гьев – хъвадарулеб столалда нахъаги, 
хъизаналъул сверудаги – кидаго вукIана 
шагIирлъун. Хвалил унтиги чIван, ро-
къов вугев мехалъгицин, цо данделъи-
ялдаса векерун рокъове щварав гIадин, 
костюмгун галстукгун къачIан вукIуна-
ан гьев. 

Дида ккола нилъеца жеги Анвар Ад-
жиев ва гьесул творчество рагьичIилан. 
АскIов гьев вугеб мехалъ, нилъеда би-
чIчIичIо щивгун хIалтIилел ругелали, 
щивгун кIалъазе талихI нилъер бугеба-
ли, лъихъа дарсал росизе рес бугебали. 
Бищунго рекIеда унтулеб – нилъеда щив 
нилъедаса ватIалъаравалицин бичIчIи-
чIо. 

Камал Абуков 

«Цебе чIолаан рекIелъе 
бортулеб ва бахIарчияб 
учительницаялъул сипат»
Татьяна Гамалейица гIемерал соназ дарсал кьуна ДГуялъул филологияб 
факультеталда, йикIана МахIачхъалаялъул администрациялъул бетIе-
расул заместителлъун, щуго соналъ нухмалъи гьабуна Дагъистан Респу-
бликаялъул миллияб политикаялъул министертвоялъе, гьабсагIат хIал-
тIилей йиго «Дагъистан» журналалда. Гьаб бакIалда бетIер кIибикIизе 
бегьилаан: «Бихьулищ, цо-цоязе жигарги лъайги гIолеб бугеб куц гьебщи-
наб батIияб бакIалда хIалтIизе», – ян. Амма нижеца батIияб нух тIаса 
бищана ва хIукму ккана, гьелъул хасаб «квешал студентазул» ва «гучаб 
руккалил»(могучая кучка) сияхIазде щал ккун ругебали лъазе, жийго Та-
тьяна Владимировнагун интервью гьабизе.

– РакIалда бугебищ преподаватель-
лъиялъул нухда дурго тIоцебесеб дарс?

– ТIоцебесеб ракIалда гьечIо, 35-гIан 
сонлъидалха ун бугеб! Амма ракIалда 
буго, дарсил материалги лъуг1ун заман-
ги лъуг1ич1ого, щиб гьабилебали лъарого 
хут1илилан дирго бук1араб х1инкъи. Ал-
лагь гурхIана.

– 90-абилезул ва 2000-лезул студен-
тазда гьоркьоб батIалъи бихьанищ?

– Дида ккола, 90-абилел лъугьанин 
филфакалда къуватал курсазул ахирисел 
соналлъунилан, доб мехалъ киналгогIа-
дин цIалулаан лъикIго ва тIокIлъиял-
да. 2000-абилез байбихьана халкъалъул 
батIиял регионазде, улкабазде гочин.
ГIемерал лъикIал махщалилал, гьездаго  
гьоркьор мугIалимзаби гьаниса нахъе 
ана. Шагьаралъул халкъалъул гIуцIи хи-
сизе лъугьиндал, хисана студенталги.

– Мунго ВУЗалда цIалулел 70-80абилел 
соназ кинал гьел рукIарал? Кинаблъун ра-
кIалда чIараб студентазулаб гIумру?

– Нижеца хIакъаб талихIлъун ри-
кIкIунаан факультеталде цIализе рорчIи.
Преподавательзаби рукIана гьайбатал, 
г1акъилал. Студенталги гьезда рекъон 
хьвадулаан, нечолаан щиб букIаниги 
жидедаго лъалеб батичIони. Гьалдолеб 
букIунаан жамгIияб гIумруги: модаял-
да рукIана гIолилазул театрал, байби-

хьулеб букIана КВН. Студентлъиялъул 
щуго соналда жаниб ниж гIахьаллъа-
на фольклорияб экспедициялда (нижер 
группа букIана Лак район), щвана Крас-
нодар мухъалъул пионеразул лагералде, 
хIалтIана Тюменалда стройотрядалда, 
Дербент районалъул машгьурал цIолбол 
ахазда, консервазул заводазда. Гьеб ки-
налъго гIумруялъе кьолаан батIияб чвах-
хи, лъалаан гIемераб батIияб-цIияб. Дица 
гIемер соназ толаан студентлъи букIанин 
дир гIумруялъул бищун лъикIаб, гван-
гъараб ригьилан. Гьедин бугизеги буго.

– Преподавателасул хIалтIи бигьаяб 
иш гуро. Кин мун гьелда гьоркьое ккарай?

– Кидаго бокьулаан гIелму малъизе. 
Цебе чIолаан советияб кинематографалъ 
бокьизабураб бахIарчияй мугIалималъул 
сипат, ва дида дунго гьейлъун йихьула-
ан. Нуж релъила, амма дица РикIкIадаб 
Севералда йигей директоралъухъецин 
кагъат хъван букIана, доя учительни-
цалъун хIалтIизе дирго бугеб анищалъул.
ТалихIалъ батила, дие жаваб щвечIо. 
ДГУялде хIалтIизе лъугьун хадуб, гIум-
ру жеги интересаб, хIалуцараб лъугьун, 
школа нахъе къана. Ленинградалъги Ле-
нинградалъул пачалихъияб универси-
теталъги (дица аспирантура лъугIараб) 
i хIарпазда киналго тIанкIал тIад лъуна. 
Дирго гIагараб университеталъул фило-

логияб факультеталде нахъйиссин ва ди-
его дарс кьуразда цадахъ хIалтIизе щвей 
кIудияб талихIлъун ккана дие.

– КIвелищ бицине дуего рокьуларел 
студентазул тайпаялъул?

– Дир квешал студентазул рейтин-
галде ккола – кIвахIалал, сундулго агъаз 
гьечIел, кьураб рагIи (цIализе, сессия 
кьезе, битIизабизе) кколарел гIолилал. 
РукIана дир гьединал дунго нечарал сту-
денталги.

– Кинал, гьелъул гIаксалда, дуе рокьу-
лел рукIарал?

– ГIаммаб хIалтIуца гIагар гьарула-
ан цIакъ, дир гьудуллъиялъулаб бухьен 
хутIана дипломникалгун. Кидаго рокьула 
цодагьал батIиял гIадамал, жидерго пи-
кругун, къисматгун. РукIуна гвангъарал, 
артистмахIал. Щибаб курсалда рукIуна-
ан гьединал, хасго журналистикаялъул 
отделениялда.

– Кинал пикраби ботIролъе рачIарал, 
МахIачхъалаялъул администрациялъул 
бетIерасул заместительлъун ахIараб ме-
халъ?

– Дол рукIана бищун захIматал къоял, 
битIахъе стресс лъугьун букIунаан ин-
формациялъул гIемерлъиялъ. Амма пи-
круцоялгун тIуразе кIолел мурадал цере 
лъунани, хIалтIуе бигьалъи букIунеб 
буго.

– Щуго соналъ миллияб политикая-
лъул министралъул хIалтIи, киналлъун 
гьел ракIалда чIарал дуда?

– ХIалтIуде кIудияб гъира букIунаан. 
Гьоркьоб биччалин гIунгутIаби-захI-
малъабазул, ракIалде щола гIицIго лъи-
кIаб щинаб. Дица рикIкIуна доб мехалъ 

нижеца битIараб нух тIаса бищун букIа-
нилан – халкъалдаса рикIкIалъичIого, 
гьезулгун цIикIкIун хурхен, аскIор чIей. 
Хинаб рекIел асаргун ракIалде щола рай-
оназде, рикIкIадал росабалъе сапарал, 
«Кин вугев, мадугьал?», «Гьалбал» про-
ектал.

Дол дандчIваязда гIемерал лъикIал ра-
гIаби рагIулаан гIадамаздасан, жал ма-
кьидаса рорчIанилан, гIагарлъанилан, 
цоцазда рагIанилан баркала кьурал.

– Миллияб политикаялъул тема 
цIакъ го гъорлъе лъугьун рагьичIониги, цо 
суал буго туризмалда хурхун. Бице ту-
ризм цебетIеялъул ругел лъикIлъабазулги 
гIунгутIабазулги. ХIажат бугищ тури-
стазе ратIлил г1орхъаби рилълъанхъиза-
ризе?

– Цо-цо европаялъулал улкабазул  
хьалбихьиялъ бихьизабухъе, бакIалъу-
лаб халкъ свакалеб буго гьоркьоса къотIи 
гьечIеб туристазул чваххиялдаса. Кин 
босаниги, гьеб гIадатал гIадамазул гIум-
руялде гъорлъе лъугьин ккола. Амма, 

Владимир Владимирович «Дагестанская 
правда» газеталде хIалтIизе ахIиялда бан, 
Гамалеязул хъизан – эмен, эбел ва лъабго яс 
– 1971 соналъ Хасавюрталдаса МахIачхъа
лаялде гочана. Гьев цIакъ лъикI лъалаан 
рес публикаялъул журналистазул свериял
да. Лъабкъоабилел соназ, Камал Абуковасда 
хадув, гьев хIалтIана Хасавюрталда бахъу
леб «Гьудуллъи» газеталъул редакторлъун. 
Лъабкъоялда анцIабилел соназдаса байби
хьун, лъебергогIан соналъ гьев вукIана рес
публикаялъул аслиябилан абизе бегьулеб 
газеталъул жавабияв секретарлъун. Эбел 
– Мария Валерьяновна Поповалъ жиндирго 
профессионалияб гIумру байбихьана МГУ
ялъул библиотекаялдаса. Гьезул букIана 
цIакъ гъункараб, берцинаб хъизан.

«хIалтIи гьечIеб» регион хIисабалда, Да-
гъистаналъе пайда буго туризмалдаса: 
кафе-рестораназда, гостиницабазда, 
рекIелгъеялъул центразда, транспор-
талда – кирго хIалтIулал бакIал хIажат 
рукIунелъул. Дресс-кодалда хурхунги цо-
цазда ричIчIиялде рачIине ккела, нилъер 
ихтияр гьечIо ралъдахъе хIухьбахъи-
зе рачIараздаса гвангъараб риидалил 
ретIел ретIунгеян тIалаб гьабизе, гьал-
бадеридаги лъазе ккела гьалулеб бакъу-
кь черх цебе лъечIого рукIине. Гьедин 
цоцазулъ дагь-дагьккун махIги рекъела. 
Хас гьабун диего бокьилаан гIуцIа-кIутIи 
гьечIолъиялдасаги кьишни-къулалъул 
гохIаздасаги нечолареб хIалалде нилъер 
республика бачIине.

– ГьабсагIат мун хIалтIилей йиго ма-
данияталъ цIикIкIунисеб бакI кколеб 
«Дагъистан» журналалда. РачIа гьелъул-
ги бицине.

– РачIа. Амма «Дагъистан» ккола та-
рихалъулги, культураялъулги ва, хIатта, 
гIадамазулги, гьезул гIумруялъ цогида-
зул къисматазде гьабураб асаралъулги 
гьоркьоса къотIи гьечIеб бухьеналъул 
бицунеб журнал.

– Концертал, спектаклял, церелъе-
ял, адабияталъул ва киноялъул сардал… 
дур халгьабиялда, гьел тадбиразул кинаб 
цIикIкIун бокьулеб?

– Гьаниб цо ккураб жаваб гьечIо. ТIо-
цебесеб иргаялда, батIи-батIияб ригьа-
лъул гIадамазул батIияб букIуна сундего 
бербалагьи. КIиабизе, дир халгьабиялда 
рекъон, шагьаралда руго чанго анцI-ан-
цI хъизамал, кIвар бугел тадбиразде ра-
чIунел. АнцI-анцI гурел, нус-нус ругин 
танигицин, гьеб дагьаб буго миллио-
налъулаб шагьаралъе. ХутIарал щибулел, 
туркиязул сериалазухъ ралагьунищ? Цо 
музеялъул залалдасан цогиялде гочунел 
ратула гIемериселъ цого чагIи – доб дие 
бокьулеб шагьаралъулаб интеллигенция, 
кинабго лъазе бокьулел ва ракI бугезда-
сан гIуцIараб «гучаб руккел».

– ГьабсагIат щиб ишалда мун йигей, 
гIемер букIунищ эркенаб заман?

– Заман, кидаго гIадин, гIолеб бату-
ларо. Журналалда хIалтIи, архив гели, 
сапарал. Нижер телеграмалда бугеб 
«ГъутIбузул гьудулзаби» къокъаялъ хIа-
ракат бахъула МахIачхъалаялда ругел 
щинал гъутIби цIунизе. Гьудуллъи буго 
шагьаралда машгьураб хъизамалъулаб 

тIахьал цIалиялъул «ВЧ-group» къокъа-
гун. Гьезул активалда гIемерал лъикIал 
ишал руго. Гьезда гъорлъ руго, анцIго со-
налъ цебего Мадина Манасовалъ ургъа-
раб, «Куклоград» проекталъул гIахьалча-
гIиги. ЯсикIабазул церелъеял тIоритIула 
лъагIалил ахиралда, гьаб декабралдаги 
тIобитIизе буго Дагъистаналъул жидерго 
квераз ясик1аби гьарулел чаг1азул ункъа-
билеб фестиваль.

ГьанжегIагар букIина «Тарки-Тау» 
тIахьазул анцIила цоабилеб фестиваль. 
Гьелъул гIуцIарухъан ва нухмалъулев 
ккола машгьурав журналист, хъвада-
рухъан, «Дагъистан» журналалъул ре-
дактор Марат ХIажиев. Исана гьелъул 
рахъ ккуна Россиялъул маданияталъул 
фондалъги. РачIине руго улкаялдасаго 
машгьурал издательствабазул вакилза-
би, хъвадарухъаби, шагIирзаби. Узухъда, 
нижеца гьеб ишалъулъ бажарараб кумек 
гьабулебги буго.

ГIаммаб къагIидаялъин абуни, вихьи-
заве дида ракI гъоларев ва гьабизе жо 
тIагIарав инсан, дица бицина гьесда сун-
дул ц1езабизе бегьулеб сордо-къоялъул 
заманали.

Руслан Бакъидов

Гьеб росдал цIаралда жаниб бихьула 
гьелъул кинабго тарих. Гьеб бакIалдасан 
унев вукIана чияр ракьал рахъулев Ти-
мур (Тамерлан, Темир-Аксак). КIудияб 
захI малъиялда, къечоца холаго рачIунел 
рукIана гьесул рагъухъаби. Киса-кирго ра-
къван рукIана лъарал, чIороголъун рукIана 
хIорал, кидаго ратиларел хIалалда рацун 
ва рахчун рукIана иццул бутIрул. Рекъав 
Тимурил амруялда рекъон, рагъухъабаца 
байбихьана нусго бакIалъан ракь бухъи-
зе, гьезул хIаракаталъул хIасилги ккана: 
анкьабилеб къоялъ гьезул щивасе щва-
на гьекъезе лъим. Чуяцаги варанабазги 
гьекъана лъим. Амма, жалго нахъе уна-
го, ханасул буюрухъалда рекъон, киналго 
гъуял, тIаде ракьги бан, рацана.  

Гьединан баккана Темиргъой абураб 
цIар, гьелъул магIнаги ккола «Тимурил 
гъуй» абураб. Гьениб, XIX гIасруялъул ахи-
ралда, Владикавказалъул маххул нухда 
баккула Петровский гIаркьелалъул стан-
ция. I894 соналъ гьениб букIуна цо аппарат 
Морзеги жаниб лъураб рукъ. Дагь-дагь-
ккун Темиргъой лъугьуна унго-унгояб 
станциялъун, тIоцере гьенире гIумру тIа-
мизе рачIуна маххул нухлул хIалтIухъаби, 
хадур гьенире рахъуна аскIор ругел роса-
балъа гIадамалги… Гьезул лъималазе бала 
школаги.  

Гьеб бакI машгьураб буго гьелда сверун 
лъугьарал пашманал лъугьа-бахъиназги. 
I9I9 соналъул I8 августалда гьеб станци-
ялда цебе хIуригаталде (революция) данде 
чIараб «мугIрузулаб» хIукуматалъ чIвана 

Уллубий Буйнакскиясул бетIерлъиялда 
гъоркь букIараб, дагъистаналъул балъгояб 
большевиказул къокъаялъул гIахьалчагIи. 

Уллубий Буйнакскияс рагъулабгун шар-
гIияб судалда  гьадинаб кIалъай гьабуна: 

– Дун гIуна мугIрузда ва дида лъикI лъа-
ла кигIан захIматаб гIумру гьениб гIадама-
зул бугебали. Нужеца дун чIвазе бегьула, 
дун гIадал аза-азаралги чIвазе бегьула, 
амма нужеца чIваларо нилъер халкъалъул 
пикрабалъ бессун бугеб аслияб пикру! Дир 
ракIчIараб буго Советияб власть бергьине 
букIиналда ва дун хIадурав вуго гьеб бер-
гьенлъиялъе гIоло гIумру кьезе! 

Гьеб вокзалалъул рукъалъул къадада 
жеги руго гулбузул лъалкIал. Гьениб бан 
букIана гьел революционеразе памятник. 
Ракьбагъариялъул хIасилалда, гьеб биххун 
букIана, нахъа гьеб цIи гьабун къачIана. 

I970 соналъ Дагъистаналда ракьбагъа-
рана, рукIана гIемерал риххарал бакIалги. 
ТIубараб улка бахъана кумекалъе. Темир-
гъоялде Харьковалдаса рачIарал минаби 
ралел чагIаз, маххул нухазул халтIухъаба-
зе рана микьго кIитIалал рукъзал. I974 со-
налъул ахиралде бана цIияб школаги. Бана 
медпункт, библиотека, клуб. 

Жакъа Темиргъоялда гIумру гьабун 
руго кIиазаргогIанасев чи. Гьел чIухIула 
жидерго гIадатияб гуреб тарихалдаса ва 
гъираялда бицуна гьелъул хIакъалъулъ 
туристазеги.  

ХIадур гьабуна  
Гульнара Асадулаевалъ

Темиргъой



18

МагIарулай

Джанет 
Буччи

«РекIеда балаан дида «рузилан» 
рогьрал ралел ругин ккун»

– Жеги гьитIинай чIужуялъе кинаб 
асарха гьабураб Европаялъ?

– Дида кколаан, доба кинабго лъикI 
бугин ва рацIцIадал къватIал, берцинал 
шляпабигун-сумочкабигун хьвадулел, 
къачIарал ясазул цIун ратилин.

– ГIемерищ гьединал дандчIварал?
– (Гьимулаго) ЦIакъ къанагIат. Фран-

цузазе гьедигIан жидерго ретIа-къая-
лъул ургъел букIунаро. Парижалда кIиго 
район буго гIадамазе къачIадизе бокьу-
леб. Шагьаралдасан бусалъ ретIунеб ратI-
лилъ хьваданигицин ургъел букIунаро 
гIемерисезе.

– ЦIиял классцояз кин къабул гьаюрай? 
Дозда Дагъистаналъул рагIунго батанищ?

– Узухъда, лъиданиги лъалеб батичIо. 
Гьезул цо-цоязда Россия киб бугебали-
цин лъалеб гьечIоан. ГIемерисел фран-
цузазул Россиялъул хIакъалъулъ мекъаб 
пикру буго: гIаракъи, квач, циял. Росси-
ялда кибго квачан букIунареблъиги 180 
миллат букIинги гьезда бицун бичIчIу-
ларо.

– Дое яхъунелъул дуда паранг мацI лъа-
леб букIун батилаха?

– Нужеца бицунеб щиб! Цо рагIи лъа-
лароан! Школалда дида тIоцересел къояз 

гIемер рагIулаан «Ça va» («Иш кин бугеб?») 
– ян дидехунго калам. РакIалде кколаан 
дида «рузилан» тIокIцIар лъун бугин ва 
квеш бук1унаан (гьимулаго). 

– КигIан заман хIажалъараб мацI тIу-
банго лъазе?

– Щуго сон.
– Ва гьанже...
– Гьанже дир пикруцин парангалда 

бачIуна. БатIайиса ккезе рес букIинчIо. 
Вацгунцин ниж парангалдаги жубараб 
гIурус мацIалдаги кIалъала. Компаниял-
да рукIун, цо кинаб бугониги балъголъи 
цоцазе бицине бокьани рала гIурусалде 
(елъулаго).

«Цо нухалъ дида чурпадалъ хIутI 
батана»

– Бицеха машгьураб Франциялъул бо-
гогьанлъиялъул 

– Дица нуж пашман гьарила, Франци-
ялда квенал гьедигIан тIагIамал рукIуна-
релха. Помидор, охцер, картошка ва цой-
гидал нигIматал… цо заман барал гIадал 
рукIуна.

– БакIалъулал кафе-рестораназда 
«Огь, бугеб тIагIамаб!» – илан гьаракь 
кIанцIуларо квандаса, уйищ? 

– ЦIикIкIунисеб мехалъ кIанцIуларо. 
Мисалалъе, Парижалда туристазе данде 

«Добго жоха,  
амма паранг мацIалда»

2007 соналдаса нахъе Джанет Буччи Франциялда гIумру гьабун йиго. 
Дагъистаналдаса тIадегIанаб модаялъул ва инкъилабазул улкаялде 
рахъиналъе багьаналъун лъугьана, анцIила ункъго сон барай Джанетил 
эбелалъе лъималазе Европаялда лъай щвезе бокьи. ГьабсагIат Джанет 
йиго кIиго бизнесалъул ва мал-мулкалъул фирмабазул нухмалъулей. 
Гьелъ хъвала тIахьал, рахъула суратал ва анищ буго кида бугониги Да-
гъистаналде ячIине.

кколедухъ гIуцIун букIуна квен-тIех. Гьеб 
ккола, тIагIамалъул кIварго гьабичIого, 
хириял багьаби рукIунин гьелъухъин 
абураб. Туристал рачIуна, кванала, уна. 
Метер цIиял рачIуна. Гьединлъидал ки-
дагосев клиент вукIаниги вукIинчIони-
ги ургъел гьабуларо. ГIорхъолъа рорчIа-
рал ишал кканиги, французазе кIудияб 
рухIелго букIунаро. Цо нухалъ дида дирго 
чурпадалъ батана хIутI, дун анцIго мину-
талъ балагьун чIана суркIа нахъе босизе 
чи вачIинегIан. ТIаса лъугьаян гьарулел-
ги рахъинчIо, гIицIго: «Ургъел гьабуге, 
гьаб кванихъ духъа гIарац босизе гьечIо», 
– ян калам рагIана.

– Судалде кьезе бегьулароанищ?
– МагIна гьечIо. Адвокат кквезе ккола, 

гIемераб заманги сурсатги хола. ТIокIалъ 
гьеб рестораналде инчIого чIезего бигь-
аяб буго.

– Франциялъул хIакъалъулъ дир, да-
гь-дагьккун, пикру хисулеб буго… Инкъи-
лабалъул рухIгIаги буго гурищ француза-
зулъ?

– Манифестазде рахъин гьезул гIадат-
лъун билълъараб иш букIаниги, фран-
цузал сабру бугеб халкъ буго. Россиял-
да гIадамазда цебе, къотIноб дуца цебе 
ккара-ккараб гьабуни, бадибчIвай щве-
ла. Франциялда метроялда унаго, рахъ-

рахъалде речIаризеги гьаруниги, дуца 
малъал къунцIанигицин, микъан рахъу-
наро.

– Дуего щиб бищунго рекIее гIолеб 
Франциялда?

– Гьелъул гIемер бицине кIола. Ми-
салалъе тахшагьаралъул архитектура. 
Гьезда гьеб цIунизе кIун буго. Щибаб ша-
гьаралъул жиндирго тарих, гIамал-хаси-
ят букIиналъ, интерес букIуна Франция 
сверизе. Щибаб бакI буго батIияб. ГIарац 
щведал, французаз гьеб жидерго улка 
тириялда, ракI бохулел жалазда хвеза-
була. Дидагоги бихьана тIолабго Фран-
ция. Гьаниб буго гучаб тIадегIанаб лъай 
кьей. Диеги гьеб щвана кIиго. Дур гIум-
руялда захIматаб ахIвал-хIал лъугьани 
–хIукуматалъ дуе кумек гьабула. Гьаниб 
сундулъго хIинкъи гьечIолъи буго. Унта-
ни – сахлъизавулаго бугеб щинаб магIи-
шат хIурудахъ унаро, медицинаялъулаб 
страховка букIунелъул. У, гьанир цIакъ 
кIудиял руго налогал, амма дуда бихьула 
сундухъ гьел унел ругелали: беричал ша-
гьарал, къватIазда гIадлу цIунун поли-
ция, щибаб лъабго анкьие цIи гьарун чIо-
лел батIи-батIиял тIугьдул. Мисалалъе: 
Париж бикьун буго 20 округалде. Щибаб 
округалъул вуго жидерго мэр. Ва гьезул 
цоцалъ къец букIуна, лъил округ берци-
набги къачIарабги бугебан. Гьелги свак 
тун хIалтIула, гьеб гьезул къадруялъул 
иш букIун. ГIаммаб къагIидаялъ абуни, 
Франция бокьизе гIемер багьанаби руго. 
Дида бичIчIараб жо – лъикIабги квешаб-
ги, пашманабги кепабги букIуна щибаб 
улкаялда ва жамгIияталда. КигIанаселъ 
релълъарал ругел Россияги Францияги 
абураб суалалъе дица гIамм гьабун жаваб 
кьела: добго жоха, амма паранг мацIалда 
(елъулаго).

«Дир къисабазул чанго герой 
психозалда вуго»

– Лъала, дур чанго тIехь къватIибе 
бахъана паранг мацIалда, кин адабия-
талде рокьи бижараб?

– Дир кIудияв эмен МухIамад Муртаз-
агIалиевас хъвалаан тIахьал. Гьел рукIа-
на дарги мацIалда, цо тIехь къватIибе 
бахъа на гIурусалъги.

Гьелда гьес бицунеб букIана даргия-
зул бажарарал гIадамазул. 2004 соналъ 
гьев унтана ва дица гьесие рагIи кьуна 
гьесул хъвавул иш нухда бачине. Кьураб 
рагIи кквезе ккеларищха?! Байбихьуда 
гьел рукIана гьитIинал харбал, маргьа-
би. 2020 соналъ бахъана дир тIоцебесеб 
роман. ГьабсагIат дир, кагътида гуреб 
электронияб къагIидаялъги къватIибе 
ана ункъо тIехь. Экология хириял фран-
цузазе электрониял цIикIк1ун къабу-
лалги руго.

– Дур тIахьазул гIаммаб хаслъи бугищ?
– Дие бокьула психикиял гIунгутIа-

би ругезул лъугьа-бахъиназул хъвазе. 
Дир къисабазул чанго герой психозал-
да вуго. Буго цо роман жинда жаниб цо 
бутIа Дагъистаналда бухьарабги. Дие 
бокьун буго гьедингIаги Франциялда 
дир ВатIаналъул лъазе. КIудадал захIмат 
рагIалде щвезабизелъун, бокьун буго 
батIи-батIиял рахъазда машгьурлъарал 
миллатцоязулги хъвазе.Адабияталъул 
хIалтIи гуреб, бокьула поп-арталъул 
суратал рахъизе, гьезул церелъеял тIо-
ритIизе.

– Кин бихьулеб Дагъистаналда гьеб 
тIобитIи?

– ЛъикI букIинан, амма Франциялдаса 
Дагъистаналде суратал раччизе расниги 
бигьаяб иш гуро. 

– Суратал гьечIого, мунго ячIине?
– Дие цIакъ бокьун буго Дагъиста-

налде ячIине. Ахирисеб нух дун гьений 
рикIкIадаб 2012-абилеб соналъ йикIана. 
ГIемераб жо хисун батила доб мехалда-
са. Салул бархан Сарыкум, Гъуниб, Дер-
бент, Хунзахъ – дун чара гьечIого щвезе 
кколел бакIал. Лъала Дагъистаналъул 
берцинлъиялъ дун асир гьайизе йи-
кIин!

Руслан Бакъидов

СТIАл СулейМАнил 
ГIуМруялДАСА ТIАнчАл…

… Никита Хрущевасда лъалаан СтIал 
Сулейман машгьурав шагIир вукIин, амма 
гьесул кучIдул цIалун рукIун ратуларо. 
Цо нухалъ Ставрополалъул Райком КПС-
Салъул тIоцевесев секретарасул каби-
неталда гьесда ратула гьанжего гьанже 
къватIире риччарал цIиял тIахьал. Гьезда 
гьоркьоб букIуна Сулейманил тIехьги. 
ТIехь рагьигун гьев тIаде ккола «Даран-
чи Рамазаниде» абураб кечIалде. Гьениб 
бицунеб букIуна ракъул соналъ гIадамазе 
ккалараб цIоросаролъ бичарав кинава-
лиго Рамазанил хIакъалъулъ. Нахъияб 
рахъ цIехечIого, Хрущевас буюрухъ кьола 
Стальскиясул тIохьол тIубараб тираж тIа-
гIинабизе.    

Доб заманаялъ генсеказул анищ букIа-
на пачалихъалда «цIоросаролъул гьар-
залъи» букIинабизе, кочIолъ шагIирас 
гьев какараб гIадаб жо ккана гьениб. 
Гьесда квеш букIана. ГьебсагIат тираж-
ги нахъе бахъун, гьеб сборник данде  
гьабурав Ахед Агъаевасе партиялъул ли-
ниялдасан тамихI гьабуна, кучIдул тIаса 

рищулаго биччараб тасамахIлъиялъухъ. 
Сулейманил тIехьалъул цо экземпляр гьес 
цIунана 40 соналъ, цоги нухалъ бахъизе 
рес ккезегIан. 

* * *
Дагъистаналъул Халкъияв шагIир 

СтIал Сулейман гIумруялъ кучIдул ри-
кIкIунев гуревги, дунялалда лъугьунеб 
бахъунелъул ургъел-тIалаб гьабулев чи 
вукIана. Мисалалъе, гьесул хIаракатал-
далъун, Дагъистаналда лъугьунел ругел 
лъикIал хиса-басиял рихьизе ва гьезул 
хIакъалъулъ тIехь бахъизе, Дагъиста-
налде ахIун рукIана гIурус хъвадарухъа-
би. Сулейманица хIукму гьабуна Максим 
Горькиясухъе, хъвадарухъабазул сапар 
Дагъистаналде гьабеян, хъвазе. 

Документалда хъван буго, Стальскияс 
гьеб хитIаб жиндирго мадугьаласе гьа-
бун бугила, дос кагътиде босун бугилан. 
1935 соналъул апрелалъул байбихьуда 
Пятигорскалда бахъулеб «ГIолохъанав 
ленинец» газеталда бахъана гьеб хитIаб.  

Гьелдаса хадуб гьеб бахъана «Правда» га-
зеталда. Гьеб кагътил цо бакIалда Сталь-
скияс кочIохъеги хъвалеб буго ракьцоязул 
гIумруялъул хIакъалъулъ. «Дида ракIалде 
ккола, кIудияб кIвар букIинаанин, бецца-
зе – канлъи, гIинкъазе – рагIи, квачара-
зе – бакъ, херазе – гIолохъанлъи нилъер 
заманаялъ кин щолебали пачалихъалда-
го бицине. Гали бахъа-бахъаралъуб буго 
гьедин, гьелде ругьунлъун рукIин буго 
дида квеш букIун. ГIажаиблъиго гьабулеб 
гьечIо лъицаго». 

Ва Сулейманил мурад тIубана.

* * *
СССРалъул ТIадегIанаб Советалъул 

депутат, Ленинил орденалъул кавалер, 
СтIал Сулейман къадаралде щвана жин-
дирго гIагараб Ашага-СтIал росулъ 1937 
соналъул 23 ноябралъ. Бищунго гIагарда 
бугеб маххул нухалъул станция Белид-
жиялдасан, поездалда тахшагьаралде ба-
чIана гьесул жаназа ва вокзалалда аскIоб 
майданалда тIобитIана хвел букъиялъул 
митинг.

«Сулейман вукъизе халкъго букIана 
къватIибе бахъун. ГIадамазул цIун рукIа-
на Дагъистаналъул ЦИКалъул минаял-
дехун унел къватIал. Гьесул жаназаялда 
цере гьеб къоялъ 18 азаргогIан чи вукIана. 
Жаназа къватIибе босана Правительсвоя-
лъул вакилзабаз ва зигараялъ Москваял-
даса вачIарав Советияб хъвадарухъабазул 
Союзалъул жавабияв секретарь гьалмагъ 
Ставскияс. Хвел букъиялда гIахьаллъи 
гьабуна киналго районазул вакилзабаз, 
стахановцаз, рагъулал частаз, МахIач-
хъалаялъул хъулухъчагIаз», – илан хъван 
букIана 1937 соналъ «Литературияб газе-
талъул» 65 номералда бахъун букIараб ша-
гIир вукъиялъул хIакъалъулъ отчеталда. 

Нижеда ракIалде ккана цIалдоле-
зе  кIвар букIинин лезгиязул прозаик, 
гIалимчи, жамгIияв хIаркатчи ХIаким 
Къурбанил цебего хъвараб макъалаялда-
са СтIал Сулейманил цIаралда бугеб пар-
калъул бицунеб бакI гьаниб кьезе. 

«МахIачхъала нилъеда лъикI лъалеб 
гьечIилан кколеб буго ракIалде. КъватIа-
зул, парказул, проспектазул цIаразулъ 
гIадатиял гIадамал гурелги, журнали-
сталгицин мекъи кколел руго. Гьале цод-
агьаб цебегIан 2014 соналъул «Новое дело» 
газеталда цIалана «Талат къоялъ МахIач-
хъалаялда тIобитIана, Крымалда букIараб 
референдумалъул хIасилалъул рахъ ккун, 
митинг. ЛъарагIазул театралда аскIо-

сан Родопиялъул бульваралде щвезегIан 
анлъазарго чиясдаса гIуцIцIараб руккел 
унеб букIана…», – йилан.

Дица гIажаиблъи гьабуна. Родопиялъул 
бульвар ЛъарагI театралда аскIоб гурищ 
бугеб? ХIасановасул къватIалдаса Горь-
киясул къватIалде щвезегIан, ралъдал 
рагIалалда буго гьеб цIар, гьеб тIад хъва-
раб игIланги буго, 1964 соналдаса нахъе, 
минаялда тIад цIван. Суал баккулеб буго 
«Гьедин батани, кибха цинги бугеб СтIал 
Сулейманил цIаралда парк бугебилан?»

XХ векалъул Гомерил цIаралда парк Ле-
ваневскиясул ва Ярагскиясул къватIаз да 
гьоркьоб ралъдал рагIалда букIин, гьеб 
макъалаялъул авторасда гуребги, цоги-
дал журналистаздаги лъалеб батичIо. 
Гьеб мехалъ «МахIачхъалаялъул цIиял 
харбал» газеталде хъвана дица: «СтIал 
Сулейман хвана Ашага Сталалда. Прави-
тельствоялъул хIукмуялда рекъон, вукъа-
на МахIачхъалаялда, ралъдал рагIалда ва 
гьенибго лъуна гьесие памятникги. Цебе 
гьеб бакIалда букIана шагьаралъул ба-
зар, цо сордоялда жаниб гьеб гIолохъа баз  
гьабсагIат Ленинил майдан бугеб бакIал-
де бахъана. Сулейманил памятникалда 
аскIоб гъутIби чIун, скамейкаби лъун, 
парк гьабуна. Гьелъие, МахIачхъа лаялъул 
горсобраниялъ 1938 соналъул 7 февралалъ 
гьабураб хIукмуялда рекъон, СтIал Сулей-
манил паркилан цIарги кьуна. 

Гьеб паркалда Сулейманил цIар щула 
гьабеян МахIачхъала шагьаралъул Ад-
министрациялде кагъат хъвана чанго  
хъвадарухъанас. Гьелъул хIасилалда, 2009 
соналъул 23 сентябралда гьабуна цIияб 
хIукму. Амма парк, щаялиго, Сулейманил 
бульвар лъугьана…

Гьелдаса нахъе ана щуго сон, амма 
хIукму рагIалде бахъинабун гьечIо. 2014 
сон Республикаялда С. Стальскиясул сон-
лъун лъазабун буго. Гьес балаан 145 сон. 
Гьанжениги хIукму гьеб рагIалде бахъи-
нин хьул буго». 

Гьале гьелдаса нахъеги ана 10 сон. Ва 
гьеб хIукму рагIалде бахъана. 2024 со-
налъул 17 маялъ гьениб тIобитIана, Ро-
допиялъул бульварги тIаде жубан, СтIал 
Сулейман цIар лъураб парк рагьиялъул 
кIудияб тадбир. Гьеб кинабго жубазаби-
ялъул пикругун кIалъана Республикая-
лъул БетIер Сергей Меликов.  

СтIал Сулейманил хIакъалъулъ 
материал босана интернеталдаса

Агъаева



25

5 / 2024МахщелчIужу

– Дун гьаюна росдал интеллигенция-
лъулаб хъизаналда, Ахтиялда. Дир эбел 
ккола учитель, эмен – инженер. Хъиза-
налда дун ккола лъабабилеб лъимер, дир 
руго кIиго цIикIкIарав вацги гьитIинай 
яцги. Инсул рахъалъ кIиявго инсул вац 
ккола гIелмабазул докторал, гьедин ба-
тила дирги лъаялдехун рокьи бугеб, 
«цIале ва цоги нухалъ цIале» гIумрудул 
девизлъун лъугьараб.

– Кин мун цIалулей йикIарай?
– Дица лъугIана Ахтиялъул №1 школа 

ва эбелалъул нухдасан ана Дербенталъул 
педучилищеялде. Дир лъабго профессия 
буго. ЦIакъ бокьулаан математикаялъул 
дарс. РакI гъолареб мехалъ дун хIиса-
балъул масъалаби гьарулей йикIунаан.

– Юристлъун вахъине ккани, юриста-
зул хъизаналда гьарун ратизе кколин ри-
кIкIуна гIемерисез. Кин дуе щвараб кIиго 
саламатаб лъай?

– Дир гIумру букIинчIо бигьаяблъун. 
Дица 14 сон бараб мехалъ хвана эмен ва 
90-абилел соназул кинабго захIмалъи 
нижеда лъана. Доб мехалъ, гIемерисезе-
го гIадин, учительзабазеги лъагIалабаз 
кьолароан гьадингоги дагьал рукIарал 
харжал. Дида рихьана тукабазул чIорого-
ял полкаби, букIана заман нижеца цохIо 

картошка кваналебги. Дир стипендия 
букIана хъизаналъе цо гьитIинабниги 
кумек. БукIунароан хинаб ретIел, тIуба-
раб хаселалъ туфлабалъ ва тIеренал щва-
табалъ йикIунаан дун. ТалихIин, Дербен-
талда хасалоги хинго букIунеб! 

Училище лъугIун хадуб дир букIинчIо 
18 сонцин. ЗахIматалъулаб нух байбихьа-
на дунго цIалараб школалда байбихьул 
классазул учительлъун хIалтIиялдасан. 
Бокьизе ккола нилъецаго гьабулеб хIал-
тIи – цинги бигьалъула. ГIадада гурелъул 
абун бугеб «Дуего бокьулеб иш гьабе 
хIалтIилъун, цинги мун талихIав вукIи-
на», – ян. Дихъа гьедин бажарана, кий 
хIалтIаниги.

– Щай мун школалдаса арай?
– 19 сон барай дун росасе ана Ахтыял-

даса гIолохъанчиясе. Цадахъ щуго сон-
ги бан, нижер хIукму ккана ратIалъи-
зе. Лъимал нижер рукIинчIо. БукIана 
цадахъаб магIишат бикьиялъул суал, 
дида дирго ихтиярцин лъалароан гьеб 
ишалъулъ. Ракьул участок гьедин росасе 
хутIана. ЗахIмат букIана цIакъ ва дир пи-
кру бачIана Москваялде ине. Эбелалъул-
ги дирги гIарац гIуна гIицIго белтихъ 
кьезе. Дагьаб мехалъ гьудулалъухъ гьо-
боллъиги бан нахъюссинин йикIана дун. 

ГIумруялда чиясухъа 
кинабго бажарула…

Юристасул хIалтIуда гъорлъе лъугьине кин чIужугIаданалъе захIмат 
букIунебали ва Юждагъалдаса бухьеналгун лъай-хъваял гьечIей гIада-
тай гIолилалъул кин цеетIезе рес бугебали нилъее бицунеб буго «Агаева 
АйДи» компаниялъул генералияй директор, налоговиял ва корпорати-
виял ихтияразул рахъалъ эксперт, юрист, экономист, экономикиял 
гIелмабазул кандидат Ирина Агъаевалъ.

ХутIана гIасруялъул ункъил бутIаялъ . 
Заочно цIализе лъугьана Юридикияб 
колледжалде, лъайкьеялъул системаял-
да чIеялъулъ магIна букIинчIо. Ишцоял 
мугIалимзабиго гIадин, яна даран-база-
ралде. Пихъ-мичI бичулаан дица. Гьал-
магъалъе дидалъунго квекIен гьабизе 
намуслъулаан дун. БукIунаан сордо базе 
ине бакI гьечIеб заманги. 

Сессиялъул заманалда общежитиялда 
гIумру гьабизе щвеялдаса йохун йикIу-
наан дун. ХутIараб заманалъ базаралда, 
уборщицалъун, нянялъун х1алт1улаан, 
гьарулаан гIарцухъ контролиял хIал-
тIаби. БакIал ралезул бригадаялдецин 
лъугьун йикIана, чIегIерал хIалтIабазул 
хадучилъун. Сордо-къоялъ тIатIала хIал-
тIаниги, гIицIго цIалухъ кьезе гIолаан 
щвараб жо. ХIалтIудасан – дарсазде, дар-
саздасан – хIалтIуде. Гьедин букIаниги, 
курсалъул лъабго лъикIал студентазда 
гьоркьой йикIана дун ва цIали багIараб 
дипломалда лъугIана. Узухъда, бокьун 
букIана хадуйги цIализе. Амма кодоб ша-
гьи-пара гьечIолъиялъ, ВатIаналде нахъ-
юссине кколеблъи бичIчIулеб букIана.

Автобусалда цадахъ ккарай препо-
давателалъ букIинеселъул цIех-рехги  

гьабун, дун рокъое уней йикIин лъайдал, 
багIардимпломалъулай хIисабалда, жин-
дицаго дарсал кьолеб вузалдеги ячун, 
собеседованиялъул хIасилалда цIализе 
лъугьинаюна. Гьеб букIана, анкьие кIиго 
нухалъ дарсаздеги хьвадун, лъабгоялъул 
бакIалда анлъго соналъ цIализе кколеб, 
очниябгун заочнияб отделение. Обще-
житие гьединазе букIинчIо. Дун гIодила-
го эбелалде кIалъана. «РорчIун ккелин, 
мун цIале!» – ян гIодое йиччазаюна гьелъ.

ХIалтIиги цIалиги цадахъ бачиналъул 
марафон халатбахъана. Подмосковьялда 
гIумру гьабун йикIарай цоги гьудулалъ 
дун жиндихъего ахIана. Амма, долъие 
квалквал ккечIого букIинеян, сордо базе 
гурого дун рукъалде юссунароан, биб-
лиоткабазда, остановкабазда чIанхъа-
рулаан хинлъизе… Ничги къинабун, дун 
деканасухъе ана, дирго къварилъиялъул 
бицине. Гьес, дида бугеб хIалги цIализе 
гъираги бихьун, общежитиялда кIиго 
моцIалъ рукъ кьуна. Дун йохун йикIарай 
куц!

Гьанжеги дир нухда дандчIвана лъи-
кIав инсан – общежитиялъул комендант. 
Дир эмен гьечIолъиги эбел гIадатай учи-
тель йикIинги лъайдал, цIалун яхъине-

гIан тана дун гьес доя. Диего кьураб ро-
къое жание лъугьингун бич1ч1ана дида, 
дир щибго гьечIолъи. Цо кисаяли басри-
ябго хьагги балагьун, релъана макаро-
нал. Гьел кваназеги гъуд-гIучI батичIого, 
якъахъего кьижун ккана. ТIадхъел щве-
ялдаса бук1араб талихIалъ, дие ракъи-
ялъул ургъелго букIинчIо. Радал щвана 
дие гъудги цIамги. ЦIалдолаан, гьоркьо-
гьоркьоб хIалтIабиги тIаде росулаан, г1а-
рац бук1ине. 

РакIалда буго, рокъоса дие посылка 
бачIараб къо. Доба бугоан, нухда бекараб, 
мурападул банкаги тIубараб нусго гъуру-
щги! Яц гIадин, рукъккун цадахъ йигей 
Катя-гун бащад гьабуна дица доб. Рес бу-
гел рукIун, долъие гIемер рачIунаан ро-
къосез сайгъат-саламал. Жиндиего хIа-
жат гьечIониги, умумузда гьарун, гьелъ 
бачIинабуна компьютер, дица курсалъу-
лал хIалтIаби квералъ хъвалел рихьун.

Вуз лъугIун хадуб ниж хIалтIизе лъу-
гьана юридикияб компаниялде. Ца-
дахъ хIалтIулел лъикIал рукIана, тIад-
чи хутIизегIан. Балагьизе ккана цоги 
хIалтIи.Гьенир дандчIвана дида нало-
газул, НДСалъул суалал. ГIодоркъояз 
цIалдананиги, экономикиял суалазда 
хадуй гъолей йикIинчIо, бичIчIана 
экономикияб лъай щвезе кколеблъи. 
Юристлъун хIалтIулаго, цIалана эконо-
мистлъун, гьелда тIадеги цIунана эко-
номикиял гIелмабазул кандидатасул 
диссертация.

– Юристаллъун рахъине анищ бугел 
ясазе щиб малъа-хъвай дуца гьабилеб?

– ХIалтIи бищулаго хIадурал рукIине 
ккола кидаго цIалдезе ккеялде. Нилъе-
даго цере лъурал масъалаби тIуразаризе 
ккола сундукьаго хIинкъичIого, нилъе-
даго божун.

– Дирго хасаб гIумру кинха…?
– Медицинаялъул церетIеяз ва тохтур-

забаз кигIан хIинкъизаюниги, кIикъой-
илъа индал яхъана дун эбеллъун. ЦIакъ-
го бокьани, гIумруялда чиясухъа кинабго 
бажарула!

– ГIадамаз рикIкIуна ихтиярал цIу-
ниги экономикаги бихьиназул махщелал-
лъун. ЧIужугIадан йикIиналъ дуе квал-
квалал кканищ хIалтIулъ?

– Гьелъул пикру гьабизе заманцин 
букIинчIо дир гIумруялда. 66 % улкаялда 
ругел судьябазул руччаби рукIиналъ би-
чIчIуларищ гьеб бицахъе гьечIеблъи.

– Клиенталгун кигIанасеб божилъи-
ялда рукIине кколел?

– Гъорлъан канлъи бихьулелгIан бо-
жарал.Божилъи гьабуразе судалда бер-
гьине бокьун бугони, гьес юристасда ки-
набго бицине ккола.

– ГIумруялда аслияблъун щиб дуца ри-
кIкIунеб?

– Цебе лъураб мурадалъе гIоло къер-
кьей. Гьеб гьечIого церетIоларо.

– Компаниязул нухмалъулей хIисабал-
да, кIвар бугеб принцип?

– Дирго дидехунго ракIбацIцIалъи! 
Халлъизе ккола дирго загIипалги къу-
ваталги рахъал. Дида бичIчIула коллек-
тивияб къуват цо чиясулалдаса гучаб 
букIин. Коллективалда цоцазул хIалтIи 
дурусаблъун, щвалде щвараблъун гьабу-
ла.

– Дуца щиб гьарилеб нилъер руччабазе?
– ГIумрудул нухда дандчIвалел гIада-

мазул къимат гьабе. Къисматалъул нух-
да бищун хирияб сайгъат буго нилъ ри-
чIчIулел, рокьулел, кумекалъе хIадурал 
гIадамал дандчIвай. МустахIикъав инсан 
дандчIвани, дица гьесулгун бухьен гьор-
кьоса къотIизе толаро. Нилъгун пикру-
цоял ккола къиматаб хазина!

Виолетта Ратенкова

Дир лъималазул эмен!
Дун лъикI ургъана: «Бегьиладай ни-

жеца киназго гьав рехун тезе? Кьурун 
юссун чIезе бегьила, гьелъул ихтиярги 
дихъ буго, амма хадуй лъималазул бадие 
кин ялагьилей? Кин гьезда бичIчIизаби-
леб, щай кумекалъе квер бегьичIебали? 
Анатихъа бажаруларо бетIербахъи гьа-
бун, гьев гьединав вуго, цо заманалда-
сан гьеб гIамал лъималазеги лъималазул 
лъималазеги щвезе бегьула гурищ… Гьеб 
мехалъ щиб гьабилеб, гьединго гьелги 
рехун тела, гьезул къисматги гьединабго 
букIинаха…»

Гьев живго вукIана ракI лъикIав, щиб 
къваригIаниги, гIадамазе кумек гьабизе 
хIадурав инсан: хъизаналъе къваригIа-
раб-тараб, хIажатаб жо бугони, къачIа-
леб-толеб бугониги – кинабго гьабулаан, 
амма гIарац дица кьолаан. Цойгидазулги 

Цеве вукIарав рос, дир лъималазул 
эмен, вукIана цIакъ лъикIав, бажари 
бугев чи. Амма, дир васас абухъе, ни-
жер кIиязулго «скорость» батIи-батIияб 
букIана.

Дида гьеб хехго бичIчIана, ва ниж 
ратIалъана. Росасда бичIчIулеб букIин-
чIо, щай гьедин ккарабали, дида цадахъ 
гьесие лъикI ва санагIат букIиндал. Дида 
кIвела лъимал гIадамалъе рахъинаризе, 
амма, надзирателасул бакIалда вугев дир 
вас гIадин, бетIергьанчи хадув цIазе дир 
къуват букIинчIо.

РатIалъун хадуб гьев тIубанго виха-
хочана. Эбелалъул кверзукьа чIужуялъул 
бербалагьиялде хъущтIун вукIарав гьев, 
цонигиялги аскIор гьечIого хутIана.

РатIалъун хадубги дирго квартирая-
лъул кIулал дица гьесухъ – Анатихъ то-
лел рукIана. Дун хIалтIуда йикIунаан, ва-
сал абуни, къоялъ жалго цохIо рукIунаан. 
Хьул букIана инсуца цо-цониги, вачIун, 
тIалаб-агъаз гьабилин. Жо ккечIо. Гьев 
тIоцебесеб заманаялъ ваккизе вачIунаан: 
квана-гьекъон, рокъоса продуктабиги 
росун ун ватулаан.  Хадувги гьудулзабиги 
рачун вачIун, холодильник чIобого гьа-
бун батулаан. Цо къоялъ, телевизорги 
босун, ун ватана. «Дунги валагьизе ккола 
гьалъухъ!» – ян абун батана васазда.

букIунеб жо буго гьеб… ПалхIасил, дида 
кIвечIо гIумруялъул нухда битIун хьва-
дизе лъачIев гьев къватIиве витIизе.

Байбихьана!!! Гьаниб къваригIуна куц 
бахчараб маймалакалъул смайлик!

Анатил генетика цIакъ лъикIаб букIа-
на. Гьесул гIагарлъиялъул гIемерисезул 
рукIана багIарал дипломал, жалгоги руго 
церетIурал, кIвахI-свак гьечIого, жидеда-
го тIад хIалтIулел гIадамал. Гьев, бищун 
гьитIинавги вукIун, гьитIинаб къоялдаса 
нахъе свакан вукIун ватизеги бегьула гьеб 
«чIаголъиялдаса». Амма, кигIан лъикIал 
рахъал рукIани щиб – ворхатав, чIегIераб 
катIариялъул, гIурччинал беразул, тIаде-
гIанаб лъаялъул, бокьараб иш бажарулев 
гьесул букIинчIо кинабгIаги иш кодобе 
босизе, живго цеве тIезе гъира. ГIадамал 
лъалаан гьесдайиланги абизе бегьуларо, 
амма жиндаго релълъарал, щибго гIум-
рудул мурад гьечIел чагIи цIалаан аскIоре.

ГIемераб заман иналде чIужуги щва-
на гьесие гIажаибго жиндаго релълъа-
рай: анцIго соналъ жиндасаго гьитIинай, 
лъимерги бугей, йихьа-рагIизе йокьилей 
гIадай ва, живго гIадин, гIагарлъиялъ 
квер хьвагIун тарай. 

Гьав дир вукIарав рос гьеб заманалда 
къватIул чиясда релълъун вукIана, амма 
гьес киданиги гьекъолароан. ПатIиги 
гьевги, цадахъ гьалъул лъимергун, гIум-
ру гьабун рукIана цо магIарда тIаса бу-
геб басрияб гаражалъур. Лъаларо гIарац 
кьунищ кьечIогойищ бетIергьабаз гьел 
гьенире риччан рукIаралали. Кьерхараб, 
цIад балеб къоялъ гьенибе машинацин 
бахунароан. РатIалъидал, лъимал дие, 
машина досие ккана. Живго гIиси-би-
къинал хIалтIабазда вукIана, таксист-
лъун хIалтIизе гIамалалъ къабул гьабу-
леб букIинчIо. Гьелъухъ кредитги жеги 
дица бецIулеб букIана.

Кинха кумек гьабичIого телеб дирго 
лъималазул инсуе? Нилъер гIумруялда 
жаниб аслияб жолъидал нилъ тIохикь 
рукIин: кIвараб кумек гьабила, гьеб ме-
халъ дир ракIги парахат букIина! Гье-
зулгун хабарги бицун, цо рукъги чIобо-
го гьабун, дица гьел нижедаго аскIоре 
рахъи наруна.  Дица гьезда лъазабуна:

– Дица нуж кваназаризе руго, нужеца 
щвараб гIарац хвезабичIого нахъе лъе, 
9-I0 моцIида жаниб шагьар бакьулъ 25 
кв.м. бугеб общежитиялъул рукъ босизе 
кIвелеб батила нилъеда, – йилан. 

Гьедин къотIиги гьабун, гьел нижеда 
аскIоре рахъана. ЦIакъ захIмат букIана 
цадахъ гIумру гьабизе. Гьедин ана 8 моцI. 

Босана тIадеги, бецIичIого хутIиларилан, 
кредиталъе гIарацги, цо къоялъ абуна 
гьезда:

– Босизе рукъ хIадурун буго, рахъине 
бегьула, цин, гIарацги кьун, документал 
хIадуризе кколаха. 

Гьел дихъ гIажаибго ралагьана:
– Нижехъ гIарацго гьечIо.
– Нуж кIиялго гьал моцIаз хIалтIулел 

рукIана, кибе араб нужер гIарац?! Къва-
ригIараб щинабги дица босулеб букIана!

Дагьалги гIажаиблъун абулеб буго: 
– Гьеб дагь гурони букIинчIо, нижее 

нахъе лъезе жого тIокIлъичIо – ян.
Дун лъавудаса ине цодагьалъ хутIана, 

гьездаги дидагоги ццин бахъун, гъан-
къулей йикIана.  Гьеле гьеб мехалъ, жи-
дерго магъакь-кIачарги бакIарун, дица 
гьел рокъоса къватIире гъуна. Цо чанго 
къоялъ, рачIун, дидаса кваназе жо тIа-
лаб гьабулеб букIана гьез. Гьезда кколеб 
букIана дида тIадаб бугилан жал квана-
заризе. 

Анат цIа свинабулезул хъулухъалда 
хIалтIилев вукIана. КIиго сордо гьоркьоб 
бахъун гьениве унаан. Гьенив ХIурма-
талъул хъорщода гьесул суратги букIана. 
Дица, рес рекъедал, хъулухъалъ тIаде-
гIан вахине гьесие кумек гьабуна, щайгу-
релъул щолеб мухь гьелда бараб букIин-
дал. ЦIакъ гьарана, гIарзаги хъван, дуего 
рукъалъе гIамал гьабейилан. Гьес хъва-
лилан рагIи кьуна. Рукъалъе сертификат 
кьезе тIаде къо щолеб букIана, балагьа-
на…гьечIо гьениб гIарза!

Ццинги бахъун, кIалъана гьесухъе: 
–  Киб бугеб дур гIарза? 
– Дун гIарза кьезейилан вукIана, кинго 

регIел ккечIо, гьанже кьезе ина, – йилан 
вуго вахъунев.  

– Сундухъ дие гьабгощинаб гIазаб! 
Гьа бейилаха чиясе лъикIлъи! Лъица 
лъил тIалаб гьабизе кколеб? Бихьараб-
рагIараб гуро гьадинаб жо! – абун ахIдо-
лей йикIана дун гьесде телефоналъ. 

Гьезул хъизан жеги гьадабго квачараб 
гаражалъуб букIана, тIадежоялъе гьесул 
чIужуги лъимаде йикIана.

Дун ракIалде ккараб жо рагIалде 
бахъи набичIого йикIунарелъул, байб-
ихьана ургъизе: «Щиб гьабилеб? Васал 
кIудиял гIун руго, лъил мисал дица гьезда 
бихьизабилеб? ЗахIмалъи буго Анатил 
хъизаналъе, кин дица гьел рехун телел? 
Дир васал гIолел руго, щиб букIаниги дие 
лъугьани, гьезул тIалаб лъица гьабилеб? 
Дица гьабулеб кумек гьезие мисаллъун 
чIела. Бегьуларо гьадин тезе!»

Диего ракI-макIги гьабун, лъалел-
хъвалезул кумекалдалъун, йилълъана 
министрасухъе. БичIчIизабуна ахIвал-
хIал, гьарана Анатие гIоло, бичIчIизабуна 
гьев дир цеве вукIарав рос, дир лъима-
лазул эмен вукIин. Бицана гьес гIемерал 
гIадамал хвасар гьарунин, шапакъатал 
щванин, лъикIав, яхI бугев инсан вуги-
лан, амма гьесие гIумруялъул битI кко-
леб гьечIилан.  Министр гIажаиблъун 
дихъ валагьун хутIана, дица цеве вукIа-
рав, цойги чIужуги ячарав рос веццулев 
рагIараб мехалъ. Бихьинал цоцаца кко-
лел рукIингIаги лъикI буго, гьес кумек 
гьабизе рагIи кьуна. Гьесда бичIчIулеб 
букIана, дун алиментал рахъизе гурей, 
рукъ тIалаб гьабизе ячIун йикIин. Ана-
тил гIарзаги дихъ кодоб букIана. 

Байбихьана цIехолдизе: «Чан чи хъи-
заналда вугев? КIигоял? Ригьин гьабия-
лъул свидетельство киб бугеб? Щай гьеб 
гьечIеб… гьебмехалъ цо рукъалъул гуро-
ни кьоларо…!»

Гьанже ине ккана гьелги рачун заг-
салде. Байбихьана документал ракIаризе, 
гьебги дидего ккана. Гьел абуни, дица ки-
набго жо хъатиниб лъун кьезегIан, рахIа-
талда ралагьун чIун. Киназго цIехолеб 
букIана дун гьезул щий кколейилан. Щи-
васда бичIчIизабизе кколеб букIана дун 

цее йикIарай чIужу йигилан, кумек гь-
абулеб бугилан. ГIадамал дихъ гIажаиб-
лъи гьабун ралагьулаан, амма, къватIие 
гъечIого, кумек гьабулаан. РакIарана ки-
налго кагътал, гIумру гьабулеб бакIалъул 
цо справка хутIизегIан.

ПатIил магIарухъ букIана хъвай-хъва-
гIай, эбел-инсул рокъоб. Гьарана гьелда-
ги, магIарухъеги ун, эбел-инсуда дурго 
росгун лъимерги бихьизабун, справкаги 
босун ячIайилан. Гьебги босун, нахъ рус-
сун рачIинагун, справка жанибе кьезе 
аянги гьарана. 

Цойгидаб щинаб гьабун бажаричIеб, 
гьеб кинха гьезухъан бажарилеб? Щай 
дида гьеб лъачIеб? Нилъер бюрократаз 
гьеб справка документалгун цадахъ феде-
ралиял органазде битIун батана. Цо-кIиго 
моцIидасан бачIана нахъчIван, чIужуя-
лъул 150 кв.м. бугеб мина бугила, гьезие 
рукъ кьезе кколарила, ригьинги гьабун 
бугила 5 соналъ цебе, гьебги жидеего 
хайи ралъе фиктивный гьабун бугилан.

Щалгун дагIбадилел, лъида бичIчIиза-
билеб – закон буго закон. ПатIица бачIун 
буго 150 кв.м. бугеб рукъ гьелъул бугилан 
абураб справка. Кин гьеб ккараб?! Батизе 
рес гьечIо! 

РачIана гьез дихъе документал, дун йи-
хун хутIана: гьениб гьедин бихьизабунги 

бугоан. Рохиялъ гьелъул гIагарлъиялъ 
гьабун бугоан гьеб «лъикIаб иш». «Щи-
бизе дие гьал къваригIарал, кIудиял гIун, 
гIакълу-лъай бачIунарел, ругеб хIалалъ 
тела…!!!» – йиланги йикIана, тун бажари-
чIо. Кинха гIадамал гаражалъуб телел…

Цо-кIиго анкьалъ, ццин бахъун, 
гъанкъулей йикIана, хадуб цIидасан 
бай бихьана. Балагьана районалъул 
бетIерасухъе нух ва, кIалъан, бичIчIиза-
буна, дун гьесул ятIалъарай чIужу йикIин,  
гьанже йигей чIужу гьезул районалдаса 
йикIин, гьелъие цойги батIияб справка 
къваригIун букIин. Гьесулгун лъикIаб 
кIалъайги ккана, релъизеги релъана, 
справка гьабизе рагIиги кьуна. Гьебги 
босун, живгоцин вачIана, гьедин нижер 
лъикIаб гьудуллъиги ккана. 

Анаха цIидасан документазул ишал 
тIуразе. Босана справкаги ПатIи гьесул 
чIужу кколилан абураб, рачана лъимер-
гун цадахъ гьелги, ана судалде, ритIухъ-
лъи тIалаб гьабизе. Судья бихьинчи ву-
кIин лъикI ккана, бихьинал бихьиназда 
лъикI ричIчIулелъул, кинабго битIун 
кканилан тана.  

Рилълъана хIукмуялда хадур, цинда-
го гьал (Анатги ПатIиги) гIакълу бачIун 
лъугьана. Гьезда ракIалде щвана жидер 
цойги лъимер букIин – ПатIил тIоцебесеб 
ригьнада гьаюрай яс, хъизаналъул щивав 
чи рикIкIун кв. метрал тIаде рачIине кко-
леллъи; гьелъиеги рукъ тIаде бачIунеб 
хIал гьабизе бегьулародаян. Анатие бо-
кьун бугила гьей жиндирго яс хIисабалда 
хъвазе. 

Гьанжеги дун къватIие яхъана гьеб 
цIехезе. Бегьулилан абуна, амма судалъул 
хIукму къваригIунила ва опекаязул орга-
наздаса гьелъул инсул разилъиги тIалаб 
гьабизе кколила. Гьел кIиялго дихъ ра-
лагьана… Киб бугеб гъоб куц бахчараб 
маймалак смайлик?!

Ана гьанжеги цIех-рех гьабизе. Гьей 
ясалъул эменги ватана жиндие щивни-
ги къваригIунарев, алиментал рахъи-
чIого таралдаса бокьаралда разилъулев 
чи. Гьанжеги суд, хIукму – тIад хъвана 
росасда. ХутIана жеги прописка гьабизе. 
Гьеб заманалде гьезие васги гьавуна. Па-
къир Анат, гьесул кидаго анищ букIана 
яс щвезе, амма цойги нухалъ вас гьави-
зе хъван букIун буго. ЦохIо Анатие щва-
на прописка гьабизе бакI, гьесул хъизан 
абуни: чIужу, вас, тIад хъварай яс – гьезда 
щиб гьабилеб? Балагьана, гьарана, щвана 
кумек гьудулзабаздасан: батана общежи-
тиялда гьел хъвазе бакI.

Унеб букIана 5-абилеб сон дун гьезие 
гIоло екерахъдилаго. ПатIи дихъ жин-
дирго эбелалъухъ гIадин ялагьулаан. 
Дирго лъималаз: «Щай, эбел, гьел дуе, 
чIалгIинчIищ?» – илан абулеб букIана. 

Ахирги, гьале гъоб, щвана лъабго 
рукъалъул квартираялъе сертификат. 
«Гьанже щиб гьалда нижеца гьаби-
зе кколеб?» – илан цIехолеб буго. «Щиб  
гьабилеб? Аха нужеего квартира бала-
гьизе, хъвай-хъвагIайги гьабе, талихIал-
да гIумруги тIаме». Гьанжеги азда лъалеб 
гьечIо кин гьеб балагьизе кколебали. Ри-
хьизаруна сайтал, лъазабиял… 

Цо моцIидасан, яхIго гьабизе кIвечIо-
го, цIехана батанищ, босанищ квартира-
ян. БосичIилан руго рахъунел. «Вай, нуж 
гьагьинир лъеял. Сундухъ дие гьаб гIа-
заб? Сертификаталъул заман уна гури?!» 
– абун ягъизе жуяна дун.

Лъалезухъе кIалъан, байбихьана рукъ 
балагьизе. Гьел абуни, гьаб кIваричIо, 
доб кIваричIоян мекъдарилелги рукIана. 
Ахирги, тIалихIалъ, щвана цIакъ лъикIаб 
квартира, жахIдацин кIанцIана рекIелъе. 
Щайилан абуни, дица кидаго кьучIдасан 
ремонтал гьаризе кколаан, гьезие абуни 
щвана ремонтги бугеб, гIемераб мехалъ 
жанир гIадамалго рукIинчIеб квартира.

Нижер ПатIи гьанже чIинкьа-кIитIун, 
йоха-хинлъун лъугьана, гIемераб къва-
ригIараб жо батана рокъобе босизе кко-
леб.  Расги лъачIониги, чанги жо лъа-
лебги батана – гIодоре щварал рукIине 
кколаанила гордалилан чIана. 

Гьезул гIумру дагь-дагьккун рукIали-
де ккана. ПатIил яс Амина росасе кьуна. 
Гьезул васасулгун дир цIакъ лъикIаб гьу-
дулллъи ккана. Дун йиго гьесул адвокат-
ги гIакълучIужуги: гьес бицанихъе, ди-
дагIан лъикI гьев лъиданиги вичIчIуларо. 
Гьал къоязда гьев, ВатIаналъе хъулухъги 
тIубан вуссунаго, дихъе тIугьдузул ква-
цIиги босун вачIана. Гьеле талихI!

Дица цо-цо мехалъ гьесда гьикъула: 
«Дуда лъалищ дун дур инсул цее йикIарай 
чIужу йикIин?» Гьес абула: «Мун йиго дие 
бищун гIагарай гIадан, дун дуда релълъа-
равги вуго» – ян. Гьеб буго дир хIарака-
талъухъ бищун кIудияб шапакъат! 

Анатидаги кIочонаро кидаго дида бар-
кизе, хасго ниж данделъараб къо: «Бар-
кала нижер мун йикIиналъухъ!» – ан абу-
ла гьес. 

Дунги гьесда тIад рекъола!

Раисат ХIайбулаева

ГIумруялдаса лъугьа-бахъин 

руччаби гIелмуялда
Дагъистаналда бугеб Федералияб 

цIех-рехалъул Центр ккола Россиялъул 
Югалда бищун кIудияб ва улкаялда би-
щун санал раразул цояблъун. ДФИЦалъул 
микьго институталда гьарула, киналго 
гIелмиял рахъал жанир рачарал, цIех-
рехал. Ниж ккола 38 гIелмияб рахъал-
да хIалтIулеб мультидисциплинарияб 
центр ва ДФИЦ чIухIула жидерго гIелми-
ял рагьияздаса ва хIалтIабаздаса. Дагъи-
станалда гIелму цебетIеялъулъ кIудияб 
кIвар буго руччаби-гIалимзабазул захI-
маталъулги.

Цойгидал регионазде данде ккун, Да-
гъистаналъул Централда руччабазул 
къадар цIикIкIараб буго (50%). ГIемерисел 
руччаби-гIалимзаби хIалтIулел руго ма-
цIазул, адабияталъул, искусствалъул, та-
рихалъул, археологиялъул ва этнографи-
ялъул, Каспиялда цебесеб билогиялъул 
ресурсазул институтазда, МугIрузулаб 
ботаникияб ахикь.

Жакъа къоялде РАНалъул ДФИЦалда 
хIалтIилей йиго 166 чIужугIадан (44,3%), 
гьездасан – 13 докторги 87 гIелмабазул 

кандидатги. ГIалимзаби-руччабаз тIо-
ритIула ДАССРалъул цIех-рехал естест-
вениял ва гуманитариял гIелмабазда.

Гьезда гьоркьор руго 25 сон балелде 
жидеца кандидатазул диссертациял цIу-
нарал гIолохъанал гIалимзабиги, жидер 
хIалбихьиги лъайги бугел гIелмабазул 
докторалги. 

РехсечIого гIоларо ДАССРалъул гIел-
мабазул мустахIикъай хIаракатчIужу, 
филололгиял гIелмабазул доктор, жий 
гьаюралдаса 2025 соналъ нусго сон тIуба-
лей ГIунейзат ГIазизовна Мейлановалъул 
цIар. Гьелъ тIолабго гIумру кьуна ЦIадаса 
ХIамзатил цIаралда бугеб мацIазул, лите-
ратураялъул ва искусствалъул институ-
талъе, ккола 4 монографиялъул, центра-
лиял ва къватIисел журналазда рахъарал 
200 гIелмияб макъалаялъул автор. ГIу-
цIана лезгин мацIалъул тIоцебесеб ака-
демикияб грамматика, орфографияб ва 
кIудияб гIурус-лезгин словарал.

ГIелмияб дунялалда жидер цIар рагIа-
рал, мацIал, адабият ва тарих лъазабулел 
гIалимзаби ккола Гъаниева Фарида Абу-

бакаровна, Темирбулатова Сапияханум 
МуртузагIалиевна, ГIалибекова ПатIимат 
МухIамадовна, Маллаева Зулайхат МухIа-
мадовна, МухIамадова Зулейха Къадиев-
на, МухIамедова Фатыма ХIамзаевна, Иб-
рагьимова Мариза Огълановна, ва гь.ц..

КIудияб къадар руччаби-гIелмаба-
зул докторзабазул хIалтIилеб буго тари-
халъул, археологиялъул ва этнография-
лъул Институталдаги.

Кандидатасул диссертация цIуна-
рал руччабазул тIоцеесейлъун йикIа-
на кIудияй гIалим-этнограф, тарихиял 
гIелмабазул доктор, профессор ХIажи-
ева Сакинат ШигьахIмадовна. Гьелъул 
инициативаялдалъун тарихалъул, архе-
ологиялъул ва этнографиялъул Инсти-
туталда рагьана, гьелъ жинцагоги 30 со-
налъ нухмалъи гьабураб археологиялъул 
ва этнографиялъул отдел. ГьабсагIатги 
институталда руго гIелмуялъул гвангъа-
рал вакилзаби-руччаби: ТIалхIат Эльми-
ра МуртузагIалиевна, Гмыря Людмила 
Борисовна, Рамазанова Зоя Буттаевна, 
Гьиматова Мадина Багьавутдиновна, 
ШагIбанова Мадина МухIамадкамиловна 
ва гь.ц.

Централъул гIалимзаби-руччаби гьор-
кьор руго РАНалъул ДФИЦалъул Цолъи-
забураб гIелмияб, диссертациязулаб 
советазда, ккола батIи-батIиял конкур-

сазда бергьаралги, цIарулал стипендия-
зулгун Россиялъул ва Республикаялъул 
Президентазул грантазул бетIергьабиги, 
гIемерал монографиязулгун патентазул 
ва интеллектуалияб захIматалъул автор-
забиги.

Централъул руччаби бихьиназдаса 
нахъе ккечIого хIалтIулел руго Дагъистан 
социалиябгун экономикияб рахъалъ 
цебетIезабиялъул, ультрафиолетовияб 
канлъиялъ лъугьинабулеб окислитель-
нияб стрессалъул, репрессиязде гъоркье 
ккаразул ребилитация гьабиялъул, мил-
лияб хаслъи чIезабиялъул суалазда ва 
гIемераб цойгидалда тIад.

ГIалимчиясул хIалтIи буго кидагосеб, 
гьоркьоб къотIичIого гьабизе кколеб, 
захIматаб иш. МугIрузде экспедициял-
ги, гьалулеб бакъукь салул авлахъазда 
хIалтIиги, хIалбихьиялъе материалазда 
хадуб ралъдалъе лъугьинги, архелогиял 
рухъа-хъваялги, жакъасеб цебетIураб 
техникаялда нахъа хIалтIиги, гIемер-
томазулал тIахьазде къулиги… Гьеб ки-
налъго инсанасдаса тIалаб гьабула вакIа-
вахариги свактун хIалтIиги. 

Рукъги бачунел, лъималазе тарбияги 
кьолел, хъизамалъулаб гъасда кинабго 
лъикIаб щинабги цIунулел нижер ясал-
гIалимзабазухъа гьеб тIокI борчIун лъикI 
бажарулеб буго.

Дунялалдаго фундаменталиял цIех-рехазул 
центразул кIудиязул цояблъун кколеб, Россия-
лъул ГIелмияб Академиялъ исана кIодо гьабу-
леб буго 300 сонилаб ва Дагъистаналъул отде-
лениялъ – 100 сонилаб юбилеял.

РАН гIуцIана 1724 соналъул 28 январалда (8 
февралалда) Петр I-сесул буюрухъалдалъун 
ва хIукуматалъул Сенаталъул Указалдалъун. 
Гьеб тарихалдаса нахъе байбихьана, Росси-
ялъул Пачалихъ цIебетIеялда кIудияб бутIа 
жиндица лъураб, улкаялъул тIабигIиял ва ин-
саниял сурсатазул академияб лъазаби.

Нижеда, узухъда, кIвечIо гьединаб кIвар бу-
геб тарих гьоркьоб биччазе ва дагъистаниял-
руччабаз фундаменталияб гIелмуялда ккураб 
бакIалъул бицеян нижеца гьарана РАНалъул 
Дагъистаналда бугеб Федералияб цIех-ре-
халъул Централъул директор Ахъай Муртаза-
евасда. Гьале гьес бицараб.

ТIаса лъугьа, эбел
Тимур Кагировасул сурат

НекIо заманаялъ улбул холелго рукIинчIила…  Гьез  жидерго лъималазда 
аскIоб абадиялъго гIумру тIамулеб букIарабила: киса-кирго нилъ цIуну-
леб къолденлъун цере чIун, сардида кьижилалде цебе убачал гьарун, тIа-
са хъущтIараб юргъан тIаде цIан, агъаз гьабун, рикIкIадаб сапаралде 
арал нилъ руссинегIан, зазда кIусарал гIадин, нухда бералги лъун рукIун… 
Жидер лъимералде бачIараб рекIелбакъвайгун къварилъиялдаса кIудияб 
пашманлъиги щибниги букIинчIебила эбелалъе….

Щай? Щай? Щай гьаб хабаралъул 
байби хьи уяблъун гьечIеб?! Щай лъиме-
ралъе гIоло рухI кьезеги, гьелъул битIа-
бишараб къисматалъе гIоло къурба-
наллъун жалго цере рехизеги хIадурал 
улбузул гIумру даимаб гьечIеб… Аллагь 
тун батIиясукъа хIинкъи гьечIеб дир 
рекIелъе, гьал ахирал соназ, моцIаз, къо-
яз рещтIун буго гIицIго цо иллагьияб 
хIинкъи – эбел аскIоса ками. Гьеб ссу-
дула рекIелъ щибаб больницаялда дир 
гIазизай егизаюраб болжалалъ, сахгьа-
риялъул курсалъул щибаб къо рикIкIун 
цIикIкIунеб, гIасилъулеб унтиялдалъун, 
жанисеб чIобоголъиялдалъун, хинлъи 
гьечIеб рукъалдалъун, тIагIам гьечIеб 
квеналдалъун.

Щаяли, киналго улбузда ракIалде 
ккола, лъималаздехун жидерго бугеб 
асар гьезда бичIчIуларилан, лъалари-
лан. «ЧIая цо, дуего лъимер щведал, би-
чIчIилин дуда, дие дур букIунеб ургъел». 
БичIчIула, лъала, хирияй. «Алжан дур 
хIатIазда гъоркь букIиналъул» хириял 
тIахьаздасан цIалула, амма цо-цо кIочон 
тун батула.

РакI бухIула, амма данде кIалъан уна. 
Малъараб гьабуларо, амма щибаб нухалъ 
мекъи ккола.  Нахъосаги диего бокьухъе 
гьабула, амма «Унго, эбел йикIун йигей 
йитIарай» – илан пикру, чIухIиялъ, ракI 
кIодолъиялъ къватIибе загьир гьабуларо. 
Гьале жакъа халкъалда цее дун гьелъие 
мукIурлъулей йиго, эбел. Щибаб лъиме-
ралъулъ букIунин ккола цо хIалихьатаб 

хасият – «хъатиниб бежун хайгин кьу-
ниги, налъулаллъун хутIулей» эбелалъ 
гьабураб щиналъе букIине кколеб барка-
ла кьунгутIи, сундулъго гьелъ кверчIвай 
тIадаб ишлъун бихьи.

Гьаниб ракIалде щвана, доб, йокьу-
лелъул амру тIубан, бахъун эбелалъул 
ракI босун унев гIолиласулги, гьев гIо-
дов ккедал, «унтарабищ, дир василан?» 
агьиялда гIодараб гъаримаб эбелалъул 
ракIалъулги хIакъалъулъ бицен. Ра-
кIалде щвана доб лъимадулаб баркала 
гьечIолъиялъе нугIлъи гьабулеб гьаб ха-
барги.

* * *

«… Дир эбелалъул букIана гIицIго цо 
бер. Гьелъ дида гьей рихарайги йикIана, 
дун намуслъулаан дир эбелалъул сури-
ялдаса. Школалъул столоваялда хIалтIу-
лаан гьей, нижее чадие жо балагьизеян. 
Цо нухалъ байбихьул классаздаго ву-
гев дир цIалул хIал-хIукму цIехон яккун 
йикIана эбел классалде. Унго, ракьулъе 
тIерхьинчIоха дун, гIемер нечеялъ! Кин 
кIвараб гьалда дун суризавизе классал-
де ячIине, кин?! Гьей йихьичIеб ххвелги 
гьабун, дун лъутун ана гьениса. Нахъи-
себ къоялъ гьалмагъас: «Дур эбел, цохIо 
гурого бер гьечIей, гIажиз йикIун йиго!» 
– ян рогьо байдал, ццинги бахъун, веке-
рана дун эбелалъухъе: «Дида гIадамалги 
релъизарун гьаний йикIиналдаса хунго 
лъикIан дуе!». Эбел юцIцIун чIана. ГIицI-

го бадиб магIу ххуланин ракIалде ккана 
дидаго. Амма дие гьелъул сан букIинчIо. 
Дун гIемер цIалун, хIалтIун, цеветIурав 
чи лъугьана ва Сингапуралде гIумру гьа-
бизе ана. Ячана чIужу. Босана мина-рукъ. 
Гьаруна лъимал. Кинабго лъикI букIана…

…Цо къоялъ ячIун эбелалъ кинабго 
«хвезабизегIан». Дир лъималазда гьей 
йихьарай – лъалей чIужу йикIинчIо. 
ЯчIун рагьдухъ гъадаробер чIедал, дир 
гьитIичал хIинкъана, гIодана. Щиб хъу-
лухъ гьалъул гьание ячIине?! «Ракь те!» 
– ян ахIдана дун гьеб къоялъ эбелалде. 
Гьей, гIодое йиччараб гьаракьалъ: «ТIаса 
лъугьа, дун мекъаб адресалде ккун йиго» 
– ян жавабги кьун нахъе ана.

Ана сонал. Дун цIалараб школалда-
сан дихъе бачIана кагъат, гьеб лъу-
гIаразул дандчIваялде ахIараб. ЦIакъ 
бокьун букIана дунго лъугьун вугев ку-
такав чи учучу гьабизе, вижараб – гIу-
раб ватIаналде щвезе. ГIелбащадалгун 
сухIмат-кеп лъугIараб мехалъ, копоего 
гIадин, дун ана дир лъимерлъи жаниб 
арал басриял рукъзабахъе. Мадугьал-
забаз бицана эбел хванилан. Дир рекIел 
цониги чIва тIуркIичIо. Цояз бегьун ба-
чIана долъ дихъе хъвараб кагъат: «Дир 
бищун вокьулев вас, дир рекIел кIутIи, 
черхалъул дарман, дур пикру гьабичIеб 
сагIат гьечIо дир. Бегьулеблъун батани, 
мун тIаса лъугьа, дур лъимал хIинкъи-
заризе Сингапуралде дун ячIиналдаса. 
ЦIакъ йохана школа лъугIаразул дандчI-
ваялде мун вачIунилан лъараб хабарал-
даса, амма рикIкIадасангIаги мун ви-
хьизе бусадаса яхъине кIвеялда щаклъи 
буго… Дун кутакалда намусай йиго дуда 
цее, дир гIажизлъиялдаса нечон дур тIо-
лабго гIумру индал. Мун тIаса лъугьа. 
Лъалищ, дир вас, мун, гьитIинав чиясул, 
васандилаго сакъатлъи ккун, бер нахъе 
босизе ккун букIана. Цо берги гьечIого 
мун кIудияв гIелин абураб пикруялъ дун 
жанисан юхIулей йикIана. Гьединлъи-
дал, дица дирго бер кьуна дуе. ГьабсагIат 
дун чIухIула дудаса, гьеб бералдалъун 
дуда бихьулеб дунялалдаса. Кидагосеб 
рокьигун, дур эбел».

* * *

Баркала гьечIел, адаб тарал лъимал. 
Лъималазул сахлъиялдаса тIокIаб кIвар 
бугеб жидее щибго гьечIел, гьезул ма-
гIу бищун унтулел, гьезул рокьи бищун 
къиматаблъун кколел улбул. Жакъа дица 
бетIер къулула лъимералда ракI унта-
рай щинай эбелалда цебе. Дирго эбел 
багьанаде ккун хъвараб гьаб макъала-
ялдалъунги баркала кьолеб буго нужее: 
рорчIарал сардазухъ, лъимал сабаблъун 
сундасаго нужго махIрум гьариялъухъ, 
бадиса арабщинаб магIуялъухъ. Эбел 
йиго сундулъго: тамахаб чадилъ, къирщ-
къирщи бахъунедухъ къачIан лъураб 
дур ратIлилъ, тIамхазул шуршуралъулъ, 
ралъдал чил-чилиялъулъ. Гьей – унта-
раб мехалъ хIеренго дур надалда чIван 
бачIараб гьогьомараб кверги, дур бадиса 
унеб магIил бацIцIалъиги, зодосан мун 
рещтIараб тIоцебесеб дур рукъги, за-
хIмалъи ккедал киназго ахIулеб хвасар-
лъиялъулаб рагIиги. 

ТIаса лъугьа, эбел, ккараб гъалатI-
хатIаялдаса, рекIеда бараб каламалдаса. 
«Унго-унголъунги рокьулел гIадамазе 
кколин нилъедасан ракIхвеян» абун буго 
цо хъвадарухъанас. Бокьиларо, чIаго ру-
гелгIан къояз, дир сундасаго цебе ккураб, 
дол тохал-хъачIал рагIаби гьоркьорго 
гьечIеб, тIокIкIараб иццул лъедегIан дуде 
хIажалъи бугеб ясалъулаб рокьи, цо-цо 
адаб тей борчIун ккараб, дур ракI бакъ-
вазабураб асаралде сверизе. ТIаса лъугьа, 
эбел, киналдасаго. РакI чIун абизе кIола, 
киналго лъималаз эбелалда абизесел ра-
гIаби, рокьуе мукIурлъи, тIаса лъугьаян 
гьари загьир гьабунин жакъа дица дирго 
хъвай-хъвагIаяздалъунилан.

ЧIахъаги улбул!

Фатима МухIамадова



37

5 / 2024Маданият

Дунялалдаго машгьурай художник Клара Филипповна Вла-
совалъул рекIелъ Дагъистаналъ щулияб бакI ккуна. Гьелъие 
нугIлъи гьабула, Москваялда гьаюрай ва гIурай Клара, магIарул 
ЧIохъ росулъ рукъги босун, санайил гьение ячIуней йикIиналъ. 
Росги вукIана гьелъул художник, Гъумекиса тумав – ГIумар Ефи-
мов.  

– Парангазул Альпазда суратал рахъулей йикIаго: «Дагъистан-
го гIадинаб, берцинаб бакI буго», – йилан борчIана дихъа. Гьеб 
мехалъ аскIов вукIарав цIаррагIарав скульптор Вадим Шелов, 
дихъги валагьун, ракIго щоларого гIадин, гьимана. Заманалда-
сан Дагъистаналъул мугIрузда дандчIвана дида Шелов. Гьеб ме-
халъ гьев мукIурлъана унгоги Дагъистан маргьабалъ гIадинаб 
берцинаб бакI букIиналъе, – йилан бицана Клара Власовалъ.

95 сон барай Клара Филипповна нилъедаса ятIалъана 2022 со-
налъ.

Клара Власова «ЧIахъадерил руччаби»

Солдатасул эбел

Гъасда тIаде къулун къваридго йиго,
Къо гIемер бихьарай магIарул эбел,
Угьдула гьелъул ракI, ругъун киниги,
Рагъдаса вуссинчIев васасда хадуб.

ХутIана гьев дова, чияр ракьалда,
Росуцояздаса цIвагIан рикIкIада,
Тушманасул кьерал чIаралеб мехалъ,
ЧIвана, тохлъукьего речIчIараб гуллид.

Дир хирияй эбел, рахIат хогеян,
Хералда вас цо-цо макьилъ кIалъала,
Гьадинги талихIав вукIун вуго дун,
ВатIаналъе гIоло рухI бичун хварав.

Тик-тикан кIетIола къадада сагIат…
Цо нухалъ абуна эбелалда гьас
Институтги лъугIун, лъагIалидасан
Лъималазе дарсал жинца кьелилан.

Гьасул ургъалаби, къасдал, анищал
Эбелалъул рекIелъ рукъги ккун руго,
«Дир вас гIелму лъалев гIолев вугилан»
ГIезегIан рукIана гьалъул хIисабал.

Цо къоялъ рогьалилъ бачIана ахIи,
Тушман вачIун вугин, гIорхъи хвезабун,
ГIагараб ракь бугин цIадуда босун,
ЦIунизе бахIарзал тIаде рахъайин.

Хералъе хIеренго къо-лъикIги гьабун,
Гьиматица хехаб барти кьолона,
Кьалде унел ругел гIолохъабазул
Къукъаялде гъорлъе гьавги жувана.

ЛъагIелцин иналде чIегIераб кагъат,
Вас чIванин, бачIана эбелалъухъе,
Амма гьелъул рекIел хиял букIана
ЧIагояб бихьизе жиндирго рижи.

Эбел ургъалабаз унтулей йиго,
Эбел къварилъабаз къакъалей йиго,
Къасиги гьелъ мичIчIилъ хинкIал гьаруна,
Гьиматие бищун цIикIкIун рокьулел.

Ва амма гьанже гьел гьасий щибизе
Щвезе гьечIеб мехалъ тIадвуссун рокъой,
Вацлъиялъул хабалъ гьесиеги бакI
Гьабуна рикIкIадаб Украиналда.

ЦIунтIа районалъул Гьинухъ росулъа 
шагIир, педагог, таржамачи Наби ГIисаев 
ва гьесул творчество лъаларев чи журнал 
цIалулезда гьоркьов ватиларо. 2007 
абилеб соналдаса нахъе Наби ГIисаев вуго 
Россиялъул Хъвадарухъабазул Союзалъул 
членлъун. Гьес кучIдул хъвазе байбихьана 
12 сон баралдаса. КъватIире риччана Наби 
ГIисаеваевасул «Гордухъ канлъи», «Баракат», 
«ГIумруги кечIги», «ЦIвабзазда гIагарлъухъ», 
«Милъирщаби», «КучIдул ва поэмаби» 
абурал шигIрабазул тIахьал ва гьес данде 
гьаруна «Цезазул ва Гьинухъдерил халкъиял 
маргьаби». Щулияб сахлъигун халатаб 
гIумруги гьарулаго, журналалда кьолеб буго 
Наби ГIисаевасул чанго асар.

наби ГIисаев

ВатIаналъе гIоло гIумру кьун хварал,
Хабалъ рукъаниги, чIаго хутIула,
ЧIухIи-рецц лъаларел гьездаса гурищ
Дир гIагараб ВатIан даим чIухIулеб.

Дида гьев вихьана борхатаб сида,
Кодоб автоматгун эхетун чIарав,
Гьесие рачIунел тIугьдузда гьоркьоб
Дицагоги лъуна тIугьдузул квацIи.

ГIагараб ракьалъул эркенлъи цIунун,
ЦIадулъан аразул хириял цIарал
ЦIвайил сурат бахъун обелискалда
Улкаялъ меседил хIарпаца хъвана.

Аманат

ВатIан цIунун хварал, хириял вацал,
Хвел къезе гьарурал къуватал нартал,
Нужер бахIарчиял ишазда цере,
Церего гIадин, ниж налъулал руго.

ГIагараб ракьалде рокьиялъ цIурал
Нужер ракIал нижер каранлъ кIетIола,
Кодоб автоматгун «гьурраги» ахIун
Гьужумалъ унел нуж цере тIамула.

Нуж тIад руссинаро, жакъаги улбул,
Ургъалилъ, божигун балагьун чIанин,
Бице, кинаб гьари нужеца тараб
Нахъе хутIаразе, хадур гIолезе…

«Нижеда квач лъана, ракъи-къеч лъана,
ЛъачIо рагъ гIадинаб гIасияб балагь,
Амма ВатIаналде къо ккараб мехалъ,
КъвакIизе ккола нуж чараналдаса.

Гъудуллъун рукIунге, рукIа цIумаллъун,
РакIазул гьеб буго гьари нужеде,
Кинабго нижеца нужей гIуцIана,
Кинабго нижеца нужей цIунана».

* * *

Херай магIарулалъ, магIуги бацIцIун,
РагIана гьитIинго гьабулеб дугIа:
«Я, Аллагь, цIунаги гIазабалдаса,
ГIура-гIурал лъимал лъудбуз гуккулеб».

ГурхIел-рахIмуялъул кьучIищ биххараб,
Рохел-кеп дагьлъана, мех бахъанагIан.
МугIрул росабазда гьоркьоб букIараб
Гьуинлъи тIагIана, тIалаб билана.

ГIарзалъе вахъани, нахъа чи гьечIев,
Гьабилеб щиб, бице, дуца, кIудияв?
КIудиял гIуралги диргоги лъимал
Лъутиладайилан хIинкъулев вуго.

ХIинкъи хIакъикъатлъун лъугьунеб буго,
ЛъикIлъи квешлъиялде сверулеб буго,
Сабруги намусги, саназ цIунараб,
ЦIад гIадинищ чвахун араб салулъе?

Салам босизецин чи хутIулареб,
Хиялаз кIвекIула: бачIинадай мех?
ТIасан хIуччги бахъун, нахъе ругезда
Нилъер яхI билараб бихьиладай къо?

Васаз рехун тарал улбул рихьана,
Улбул кIочон тарал лъимал рихьана,
ЛъугIугеги гIадат, билугеги цIар,
ЦIунараб кинабго кодосаги ун.

МагIарул бацIцIадаб мацI кIочаразда,
Мискиназда гIадин, дир ракI гурхIула,
ГурхIел щиб жо гьанже, эркенлъи щиб жо?
Улкаялъул унти щокъроб къан буго.

Щущан унел руго ракълил гIорхъаби,
ГIаламалъул рокъор щула рукIарал.
РекIеде гъиз ккана «лъаялъ» бечелъун,
Бичана «маян» дин, хъулухъ хиралъун.

КъотIулареб дагIба лъималазулгун,
Лъаларо, метер щиб хIадурун бугеб?
ХIал бугесул зардай бергьине бугеб,
Божи-рокьиялъдай ханлъи гьабилеб?

Мусаласул мина

I

Рехун тараб бусен киниги,
Бесдалго бихьула Мусаласул рукъ,
Рекарал чIалаби, турараб хъарщи,
Хъанхъраялъ, цIер гIадин, цIураб рагъи-тIох.

Басрияб магIида чIолорхъо буго,
ЧIараб гIумруялъе нугI гIадин, далун,
Добцояб рагъида гъалдибер буго,
Гъарималда щибдай макьилъ бихьулеб?

ХIинкъана щаяли, тIуркIана дир ракI,
ТIокIалъ гьаниб гIумру гьечIин пикруялъ,
Гьелдасаги цIикIкIун – росулъа арал,
Руссине лъаларел лъимал цере чIун.

Нахъа-цере духъе щолел рукIарал,
Щай адрес хисараб гьалбадерица?
Гьанже дур гордухъан бихьулеб гьечIо,
Авалго гвангъулеб, бакараб чирахъ.

II

Гордухъ чирахъ свана, гъасда цIа свана,
ЦIорораб мина-рукъ буго къваридго,
Къебедрокъосаги дур квартIил кIутIи,
КечI гIадин хирияб, рагIулеб гьечIо.

Махщелги гьунарги умумуздаса
Ирсалъе босулел дагьлъулел руго.
Дир гьайбатаб ВатIан, дир Гьинухъ росу,
Дудеги бихьулеб буго ирга щун.

РикIкIаде цо-цоккун арал васалги,
АнцIабго сон ана – руссунел гьечIо,
ГьечIищ мун, букIинчIищ дуниялалда? –
Дур пикрабаз керен кваналеб буго.

Гьединан цо-цоккун лъимал ун хадуб
Рукъалъул бакIалда чIваднал хутIила,
Хабалъ рукъаразул ургъел кIочараб,
БачIунгеги абе Аллагьас заман.

Балагьун бадиса магIу чвахулеб
Чияс бахинадай хирияб гIорхъи?
ГIагарал-гIунтIарал сан гьаричIого,
Саяхъдай хьвадила хьитал хвезегIан?

МугIрузда хутIараб ахирисеб гIел,
ГIали, нилъер гьечIищ гьедин батани?
БачIараб къварилъи халлъилароан,
Хисуларебани гIамал-хасият.

ГIададайищ ккарал цIаларал дарсал,
ЦIвабзазухъ балагьун, нилъей харабаз?!
Хадуса бачIунеб гIелалъ босизе
ГIадатищ хутIичIеб мугIрул росабалъ? 

* * *

– Эбел, дур беразул канлъи сунн буго,
Сунца гIолохъанго херлъизаюрай?
– Лъималаз бачIараб рогьоялъ гIадин
ГIодизабуларо эбелалъул ракI.

– Эбел, гIемераб къо бихьана дуда,
БахIарлъи цIунулеб дару лъаларищ?
– Лъималаз гьабураб гьунаралъ гIадин
ГIолохъанлъуларо эбелалъул ракI.

Баркала нужее, 
лъикIал гIадамал

Баркала нужее, лъикIал гIадамал,
ГIакъилал, гьайбатал, гьунар бергьарал,
Нужер кумекалъги ва тIалабалъги
Дун тIолго гIумруялъ сверун ккун вуго.

ЦIаялъ вухIулевги, гIоралъ уневги
Лъала, дун нужеца хвасар гьавуна,
Хурдузулъ тIегь гIадал нужеда аскIоб
Алжаналда гIадин, буго дие лъикI.

Квачан холеб мехалъ, цIадухъе вачун,
Нужеца, хириял, хинлъизавуна,
Вакъун холеб мехалъ, бекун чедги кьун,
Чехь бихъун инедухъ кваназавуна.

ГIелму цIалулаго, сонал аниги,
СвинчIо нужеде дир рокьиги цIаги,
ЦIвабигIан нуж дие тIадегIанлъана,
ТIулил вацал гIадин берцин рихьана.

Огь, нуж тIаса лъугьа гъалатIаздаса
Лъанги лъачIогоги гьарун рорчIарал,
Нуж дир намусалъул рорхатал сиял,
Сабру нужер гIадаб диеги анищ…

Нужеца цIунана квешлъабаздаса
ГIумрудул захIматал свералабазда,
Сахлъи, гьудулзаби, сахлъи, гIагарал,
ТIаса тIагъур бахъун, гьарула нужей!

БетIергьанги нужги разияб хIалалъ
ХIаракат бахъила гIумру гьабизе,
Гьелдаса кIудияб рохел гьечIо дий,
Дунялалда чIаго вугебгIан мехалъ.

Нужеца дий кьурал гIадинал дарсал
Дица гьанже кьола дир лъималазе,
ЛъикIал гIадамаллъун гьел рахъун хадуб,
Хваниги кIваричIо дуниялалда.

Нуж рукIинчIелани, рекIел анищал,
Рохьдолъ сунтур гIадин, ссун, тIагIинаан,
ТIадегIан гьавидал жакъа дун, вацал,
Нужее миркалъго налъулав вуго.

Бокьула рагIизе магIарул калам

Жегиги гьитIинго эбелалъ дие
АхIарал кучIдузул канлъи ва хинлъи
ХутIана дилъ бессун, бакъул нур гIадин –
Бокьула рагIизе магIарул калам.

МагIарухъ ана дир таманал сонал,
Сабурал, гIакъилал гIадамазда гъорлъ,
Гьездаса рикIкIадги дунгун букIараб,
Бокьула рагIизе магIарул калам.

Мун букIинчIебани, чIчIваби тIутIураб
ТIармида релълъине букIана гIумру,
ГIагараб авар мацI – дир баккараб цIва –
Бокьула рагIизе магIарул калам.

Мун кисан бачIараб, кинан бачIараб
Балагьеян абе гIалимзабаца,
Амма дур гьаркьалги гьал дур квералги
Дие хиси гьечIеб хазина буго.

Дуца гьел рикъарал багIарбакъулищ,
Дуца гьел росарал Каспий ралъдалищ? –
Рагье дий балъголъи – балагьун вуго –
Бокьула рагIизе магIарул калам.

Дур гъветI гьитIинабин гIайиб чIвалев щив?
ГIела мун диеги наслабазеги,
Нижго хваниги мун хвел гьечIеб буго –
Бокьула рагIизе магIарул калам.

Гьеб мацIалъ ахIана МахIмудица кечI,
МахIачий бачана, кини кIикIун, ахх,
Аваразул кечIгун, континент сверун,
Кив щвечIев ХIамзатов, хIайранав шагIир.

Умумуз ракь гIадин, гьанже мун цIунун,
ЦIадулъан инеги нахъе къаларо,
Дир ярагъги, чуги, чорхол бухIиги –
Бокьула рагIизе магIарул калам.

Цо нухалъ щивниги чи гьечIеб нухда-
са гIебеде церги чакъалги рекерун унел 
рукIун руго. Чакъалалъ царада гьикъун 
буго:

– Кинал батIи-батIиял гIелмаби дуца 
цIаларалали бицинарищ, дир хирияб 
цер? – абун.

– Дица бащдаб гурони гIелму цIаличIо. 
Дуца чан цIалараб? – илан гьикъун буго 
цараца.

– Дицани кIигогин бащдаб цIалана! – 
ян царае жавабги кьун, жибго жиндиего 
гIураб къагIидаялда, белъанхъун буго 
чакъал.

– Гьедин батани, мун дидаса гIакълу 
бугеб рагIулаха, нухда мун дидаса цебе-
цебе букIине ккола, – ян сихIирго малъун 
буго цараца.

Гьел рикIкIаде рекерун унел рукIун 
руго, нухда гьезда данде цо бакъараб 

гъалбацI лъугьун бачIун буго. Гьениб ца-
раца чакъалалда абун буго:

– Гьа, хехго цо кинаб бугониги сихIру-
ялъе ургъе, гурони гъалбацIалъ нилъ 
кIиялго чIвазе руго! – абун.

Чакъал царада гьардезе лъугьун буго:
– Кинаб бугониги сихIру ургъизе дида 

кIолеб гьечIо. Дудаги хвасар гьаризе  
кIвечIони, гьанже нилъеда тIаде хвалил 
сагIат гIунтIана! – абун.

– Бихьулищ кинаб гIакълуялъул 
бетIергьан мун бугеб? – ан абун буго ца-
раца гьелда. – Биччантеха гьанже дунни-
ги цебе!

Гьел рагIабиги абун, цер, чакъалалда 
цебехунги лъугьун, гъалбацIидехун гьа-
дин кIалъан буго:

– Къуват цIикIкIараб гъалбацI, Алла-
гьас дур гIумру халат гьабеги! Гьарула 
дуда, нижер дагIбаялъе хIукму къотIеян!

Церги чакъалги
(Маргьа)

– Хехго бице! – ян ццидахъего кIалъан 
буго гьеб, гьел гIалхул хIайваназде берги 
щвезабун, кинабдай гьезул тIоцебе ква-
нан лъикIилан ракIалдеги ккун.

– Нижеца ккун буго кIиго хIелекоги 
цо гIанкIудал тIинчIги, гьел сабаблъун 
нижеда гьоркьоб дагIба ккун буго. Дица 
абулеб буго хIелкал дие рукIине кколи-
лан, чакъалалъейин абуни гьел жинди-
его рокьун руго.

КIалги бацIцIунаго гъалбацIалъ абун 
буго:

– Кирха ругел гьел нужер хIелкал? – 
абун.

– Гьале гьанир, гIемер рикIкIад гьечIеб 
нохъода руго.

– Балагьея, дир гьудул цер, гьел хIел-
казухъ дунго балагьичIого жо ккезе 
гьечIо. ХIукму къотIилалде цебе гьел 
дидаги рихьизе ккела. Гьединлъидал 
нилъ рилълъинин гьел ругел нохъоде, – 
ян абун буго гъалбацIалъ, тIагIам бугеб 
къадикванил цебеккунго махIги чIван.

Нохъоде щвейгун, гъалбацI жани-
бе лъугьине къеркьон буго, амма каратI 
цIакъго гьитIинаб букIиналъ, жибгоги 
борчIизе кIвечIого, гьелъ лъазабун буго:

– Гьа, чакъал, билълъа, жанибеги ун, 
дуца хIелкал дихъе къватIире регье! – 
абун.

ГъалбацIие бетIерги къулун, чакъал 
паркъун нохъода жанибе тIерхьун ун 
буго.

Цо лахIзат ун буго, цойги ун буго, ча-
къалин абуни, кинго къватIибе баккун 
гьечIо. Гьанже цараца абун буго:

– Гьай щайтIан я, жанибени ана, амма 
къватIибе бачIунеб гьечIоха мун! Кинал-
го хIелкал дуцаго кванан лъугIизарулел 
ратичIониха, – абун.

ГъалбацIил ццин гьалаглъун буго ва, 
жанибеги лъугьун, хIалихьатаб чакъал 
къватIибе цIаян лъазабун буго царада. 
Церги гьебсагIат нохъода жанибе кIан-
цIун ун буго ва гьениб, чакъалалда аскIоб 
гIодобги чIун, гьелда гьикъун буго:

– Гьа, дур иш кин бугеб, гIакъил? – 
абун.

Чакъалалда щибго жаваб кьезе кIун 
гьечIо, гьеб нечон буго. ГъалбацIин абуни 
царахъ балагьун чIун букIун буго, ва гIе-
мер мехалъ балагьун чIеялъ бизарлъараб 
гьалъ цараде гьадин ахIун буго:

– Лe, цер, къватIибе лъугьа! ЧIалгIа-
нин гьанже дида нужехъ балагьун чIей! 
– абун.

– КIваричIин, чIун букIа, гьудул! Ча-
къалалъулгун дир рекъел ккун буго  
гьанже, – ян жаваб кьун буго цараца.

изаза  
Алиева

Неврология тIаса бищиялдаса Изаза 
Мусаевналъул киданиги ракI бухIичIо. 
Гьале гIасруялъул ункъил бутIагIан за-
манялъ гьелъ кумек гьабулеб буго гIа-
дамазе сахлъизе, гIемерисел пациентазе 
кьолеб буго кIиабилеб гIумруялъе рес.

 Медицина буго ирсалъе кьолел махще-
лазул цояб. Духъеги гьединищ щвараб?

– Гуро нижер тухумалда медикал 
рукIинчIо. Хъизамалда дун ккола тIоцее-
сей гьаб нухдасан арай.

– Кисаха бачIараб медицинаялде ро-
кьи?

– ГьитIинаб мехалъ дица хIалароан 
больница, бахунароан ясикIабазда зелен-
ка. Дие бокьун букIана бакIал ралейлъун 
яхъине, амма эбелалъ тIадчIей гьабуна 
хъизамалда цогIаги тохтур вукIине кке-
ялда.

– Медалде лъугьине кутакалда захI-
малъулин абула, конкурс кIудияб букIи-
налъ… 

– Дун бигьаго йорчIана! РакIбацIцIадго 
цIалиялъ батила. МахIачхъалаялъул №1 
школалда кьучIаб лъай кьола.

– Мун тахшагьаралъулайищха? Бице 
дурго хъизаналъул…

– Дун гьаюна ва гIуна, шагьаралъул 
роценалда кIудияблъун рикIкIине бе-
гьулеб, Маллаевазул хъизаналда. Ниж 
эбел-инсул щугоял рукIана, дун кIиа-
билеб лъимер ккола. Лъабавго дир вац 
ккола экономистал, яц хIалтIилей йиго 
СФРалда. Кьалбал дир Кули мухъалда-
са руго, росги гьенисаго ккола. Гьев дир 
ишцояв вуго, цIалулев ва гIумру гьабун 
Ставрополалда вукIана. Дир бетIер-
гьанчи АхIмад Къурбанович ГIалиев 
ккола ФМБА (цебе порталъулаб) боль-
ницаялъул бетIерав тохтур. Махщелал 
нижер релълъарал руго. Дун невро-
лог-реаниматолог, дов – психоневро-
лог. Хъизан нижеца цодагьалъ кватIун, 
тохтурзабилъун рахъун хадуб гIуцIана, 
гьединлъидал лъимал: ясги васги жеги 
школалдаго руго, гьитIинав садикалде 
уна. Ниж гIолохъанал умумул руго, – ян 
гьимана Изаза Мусаевна.

– Дуе бокьилаанищ лъимал дур нухда-
сан ине?

– Бокьилаан. Дир хьул буго цIикIкIарав 
вас Дагъистаналда лъикIал нейрохирур-
газул цоявлъун вахъинилан. Ясалъ тIаса 
бищизе бокьилаан мащабазул невроло-

Щивасе кьезе ккола 
гIумруялъе рес!

Дагъистан Республикаялъул клиникияб хехаб кумекалъул больницаялъул 
неврологиялъул отделениялъул нухмалъулей, тIоцебесеб категориялъул 
тохтур Изаза Мусаевна ГIалиева сахлъицIуниялъул пишацоязда лъала 
лъай бугей ва адабалъе мустахIикъай тохтур-невролог, нейрореанима-
толог хIисабалда.
Сундасан гьелъул медицинаялде нух байбихьараб, кинал масъалаби жин-
даго цере лъун ругелали бицана гьелъ нижер журналалъе.

гасул захIматаб, амма хIажатаб махщел. 
ГьитIинас – жеги лъаларо.

– Неврологлъун яхъинин ракIалде кке-
ялъе сунца гьесизаюрай?

– Интерналда йикIаго, дир практика 
букIана хехаб кумекалъул больницаял-
да. Гьанир тохтурзабаз хвалил кIичIи-
кьа унтарал рахъизе бахъулеб хIаракат-
ги тирилъиги бихьидал, тIокIаб батIияб 
бакIалда хIалтIиялъул суалго букIин-
чIо дир. Поликлиникаялда ва хехаб ку-
мекалъул хъулухъалда хIалтIулев не-
врологасул хIалтIуда гьоркьоб кIудияб 
батIалъи буго. Чанго сордо-къоялъ хехаб 
кумекалъул хъулухъалда хIалтIарав, ун-
го-унгояв тохтурасда, гьеб гьечIого чIе-
зеги кIоларо. Гьаниб щибаб лахIзаталъул, 
секундалъул буго кIвар, гьелда бараб 
буго инсанасул гIумру. ХIинкъула, дуда 
кодоб бугеб пациентасул гIумру, гьор кьоб 
къотIилилан!

Гьаниб сабурги цIорораб бетIерги хIа-
жалъула! Цо нухалъ ккана гьадинаб лъу-
гьа-бахъин: циндаго унтарасул ракIги 
чIун давление нолалде ккана. Нижеца 45 
минуталъ гьаруна гьесие реанимация-
лъулал тадбирал, хIасил кколеб букIин-
чIо, ишцояз хвасар гьавиялъул хIалтIи 
таниги, дун чIечIо ва унтарав доб дуния-
лалдаса тIадвуссун вачIана! Божизе кко-
ла нилъецаго гьабулелда ва щивасе кьезе 
ккола кIиабилеб гIумруялъе рес!

Гьединлъидал интернатураги лъугIун, 
дун гьанийго дежурнияй тохтурлъун 
халтIилей чIана тIубараб анкьго соналъ. 
Хадуб хIалтIана нейрореанимациялъул 
заведующаялъун. 2020 соналъ тIамуна 
неврологияб отделениялъул заведующа-
ялъун. 20 соналъ нейрореанимациялда 
хIалтIиялъ дунго ссун ине лъугьиндал, 
ана гьабцояб, дагьаб бигьаяб хIалтIуде.

– РакIалда бугищ тIоцебесеб дежур-
ство?

– Узухъда. Хехаб кумекалда ячун ячIа-
на киназго инкар гьабурай пациентка: 
гьей комаялда, ДВС лъугьиналда, хвалил 
гIазабалда йикIана. Дица гьелъулъ, ней-
рореанимациялде ячун, гIумруялъул гIа-
ламатал кIовухъе цIунулел рукIана. Амма 
кIиго сордо-къоялдасан гьей хвана. Дой 
хвасар гьайизе дир букIараб гъираялъул 
кутакалъ, дида гьеб хвел цIакъ рекIеда 

бана. Гьеб мехалъ хIукму ккана дир гьеб 
отделениялдаго хIалтIилей чIезе...

– Гара-чIвариялда цебе, дун ялагьана 
неврологасул хIалтIуда гъорлъе унел ун-
табазул сияхIалъухъ. Гьел гIезегIан гIе-
мер руго!  Кинал гIузрабигун нужехъе цIи-
кIкIунисел гIадамал рачIунел?

– Нижехъе кколел унтабазул сияхI, 
дуца абухъе, халатаб буго. Бищун цIи-
кIкIун тIибитIараб унти ккола инсульт. 
Гьаниб бищун кIвар бугеблъун ккола 
гIуж да хехаб кумек ахIи ва нижехъе за-
маналда унтарав щвей. Дица бицунеб 
ккола доб машгьураб «меседил сагIат», 
ай пациентасул гIумру хвасарлъиялъеги 
гьев щвалде щвараб гIумруялда хутIия-
лъеги кIвар жиндир бугеб ункъогин ба-
щдаб сагIат.

2015 соналъ нижеца байбихьана тром-
болитикияб терапия тIобитIизе, 2016 
соналъ ДГМАялъул ФПК ялъул ва ППСА 
ялъул неврологиялъул кафедраялъул 
ва нижер отделениялъул кьучIалда (до-
цент Зоя ГIумахановалъул нухмалъиялда 
гъоркь) республикаялъул киналго боль-
ницабазда сосудистиял центразе лъай 
кьезе.

– БитIараб диагноз лъеялъе ва дару-
сабаб гьабиялъе сунца дуе кумек гьабураб?

– Бокьараб медицинаялъул махщали-
да дандчIвала диагноз лъеялда ва унтул 
къосинарулел гIаламатал рукIиналъул 
гIунгутIаби. Неврология хъатIула ме-
дицинаялъул цойгидал бутIабаздаги. 
РукIуна пациентал жидер кинабго унтун 
бугел, гьединаб  ахIвал-хIалалда дару-са-
баб гьабизе ккола цойгидал тохтурзаби-
гун (ревматолог, кардиолог, эндокрино-
лог, психиатр)  цадахъ рекъон.

– Дур гIемер рукIун ратила захIматал 
пациентал, ракIалда чIараб лъугьа-ба-
хъин кканищ?

– Цо нухалъ «Скораялда» вачун вачIа-
на гIолохъанав вас, гьев цIакъ хIалуцун 
ццидаххун вукIана, аскIоре къазе я сани-
тарал, я полиция толел рукIинчIо. Гье-
сухъ балагьун, наркологиялде витIизе 
кколин гьевилан абулелги рахъана. Дун 
дежурствоялда йикIун, гIаламатаздасан 
дида бичIчIана гьеб,  наркотикал гуреб, 
инфекция букIин. Менингит батана гIо-
лохъанчиясул.

– Дида ккола мун махщел-лъай камил 
гьабиялда тIад хIалтIулей ятилин кида-
гоян.

– Узухъда. Ниж санайил уна повыше-
ниялде, лъазабула инсульт сах гьабиялда 
цIияб-лъикIаб. Дагьаб цебегIан эндова-
скулярияв хирург Владислав Козловгун 
ва МРТ, КТ, рентген – хъулухъалъул заве-
дующий МухIамад Варисовгун ниж цIа-
лана Москваялда, ФНБАялъул гIадална-
хул институталда, Россиялъул бетIерав 
невролог Николай Анатольевич Шама-
ловасухъ. Медицинаялда раккарал цIи-
ял къагIидабаз ва аппаратаз рес кьолеб 
буго анцIго соналъ цебецин маргьалъун 
бихьулеб букIараб жо сахлъицIуниял-
да хIалтIизабизе. МРТялдаса рахъарал 
гIадалнахул суратаз рес кьолеб буго 
Альцгеймерил ва Паркинсонил унтаби 
гьукъизе. Гьеб буго тIолго дунялалъулго 
тохтурзаби-неврологазе кутакаб кумек.

– Мун коллективалъе тамахай ялъуни 
согIай нухмалъулейищ?

– Дица рикIкуна дун цIакъ согIайги 
ракIлъикIайги нухмалъулей йигилан. 
Хехго ццим бахъуна, гьединго хехго 
йигьа-йичунги уна. Дун гьаний хIалтIа-
раб 25 соналъ гIагараллъун лъугьана, цо 
гIадамал гуреб, гьаб больницаялъул къа-
далцин. Коллектив буго дир кIиабилеб 
хъизан, гьаниб семунги ине бегьула, хех-
гого ракIги бухIула.

– Щиб дуца гьарилеб журнал цIалуле-
зе?

– Дица гьарула киназего щулияб 
сахлъиги, рекIее парахалъиги. Биччанте 
щивасул хъизамалда лъималаздаса рохел 
ва хIалтIулъ битIккей букIине, гьеб ме-
халъ сахлъиги щулалъила киназулго!

Виолетта Ратенкова

Жиндихъе тIадруссине 
бокьулей гIадан

РукIуна бакIал, жал ракIалда чIолел, нахъруссине бокьулел…рукIуна 
тIагIалаби, жидеца сагьвил гьарулел, лъугьа-бахъинал жал такрар-
лъизе бокьулел. Цоязе гьеб ккола гIагараб росу, некIсияб инсул сагIат, 
ралъдада тIад чIараб нур… Цойгиясе – Венеция, Швейцариялда шале, 
Джокондал гьими… Щивасул буго жиндирго, цойгидалдаса тIокIгьабу-
раб, гIумруялда хирияб щиб букIаниги. Ва амма гьеб инсанасда бухьи-
набураб бугони, нужее кIиго нух цIцIикIкIун битIккараб буго. Дие гьаб 
нухалда Гъунибе сапаралда гIадинха!

Дида гIемер рагIун букIана Гъуниб 
росдал берцинлъиялъул ва тарихалъул, 
амма,дир пашманлъиялъе, дун цони-
ги нухалъ гьение щун йикIинчIо. Сту-
дентлъиялъул заманалъго цадахъ цIалу-
лез ниж ахIулел рукIана, доб мехалдаго 
машгьураб, «ЦIудул бусен» турбазаялда 
хIухьбахъи гьабизе. Барятинскиясулги 
имам Шамилилги гара-чIвари тIобитIа-
раб бакI, Александр II – пачаясул карета 
ине бахъараб тоннель, машгьураб па-
чаясул гIурдаллъи, гьанир гурого ри-
жуларел Радде маххил гъутIби рихьизе, 
хIухьламухъазул гIунгутIаби ругел сах-
гьариялъе квербакъулеб санаториялде, 
Айвазовскияс машгьураб Кавказалъул 
мугIрул рахъараб борхалъиялде щвезе.

Дун уней йикIана, цIиял бакIал, гIажа-
ибал гIадамал рихьизе гъира-цIаялда….

Гьедин ккезеги ккана!
МугIрул нухазул сверабаз ниж рачу-

нел рукIана борхалъуде ва, гьале, цо све-
рулъ цебе лъуна Гъуниб. ТIадегIанаб ва 
щулалъул си гIадаб. ХъахIал къункъра-
базе памятник зодобе балагьун бихьула, 
гьелдасаги тIадегIан рихьула заманаялъ 
ва тIабигIиял балагьаз риххизарулел ру-
гел хъалаялъул къадал… Доле кьурулъан 
лъураб рельсазул нухги, жибго Гъуниб 
ТIасиялдаса ратIа гьарулел Барятински-
ясул кавабиги.

Нижеда дандчIвай гьабуна «ЦIудул бу-
сен» туристазулаб комплексалъул нух-
малъулей СагIидова ГIайшат Абакаров-
налъ.

РакI рагьарав чи бер чIваравго лъала 
– балаялдасан, гьимиялдасан, квер бачи-
налдасан. Нижеда бичIчIана: ниж рачIи-
налдаса рохун руго!

«ЦIудул бусен» буго районалъулги 
республикаялъулги турбазабазул кIи-
абилеб гIумру кьуразул цояб. ЦIидасан 
рарал корпусаз, рахIатал номераз, капи-
талияб ремонт гьабурал коттеджаз, тIо-
гьода босараб сверухълъиялъ, мугIрузул 
каранде щинкIарал нусго сон барал ри-
цIцIигъутIбуз кIудияб асар гьабула тури-
стазе.

ГIайшат СагIидова цееги хIалтIана 
туризм цебетIезабиялда. Районалъул 
бищун лъикIал педагогазул цояв – Аба-
кар СагIидовасул хъизамалда гIуна гьей. 
Эбел Ражабилай хIалтIулаан колхозалда: 
екьарулаан, чIарадулаан, ецарулаан, бо-
цIуе хъулухъ гьабулаан – колхозчIужуха 
йикIунейго! Жиндирго ишалъул унго-
унгояй махщалилай! Рукъалъул хозяйка! 
Гьелдаго цадахъ-лъадилъун, эбеллъун 
ва гIакъилай инсанлъун. Умумуз, сверун 
ругел гIадамаз, ГIайшатида жидерго ми-
салалдалъун малъана жиндиего гIоло гу-
реб, цойгидазе гIумру гьабизе.

Школа лъугIун хадуб цIализе лъугьана 
ДГУялъул технологияб факультеталде. 
Дагьаб кватIун Дагъистаналда, Ленин-
градалъул гуми ралеб институталъул 
кьучIалда, гIуцIана политехникияб ин-
ститут ва бакIал ралезул, технологияб ва 
гь.ц. факультетал «ана» ДПТИялъе.

– Университет букIаниги, нижее  
кьолаан академикияб лъай, – ян бицунеб 
буго ГIайшат Абакаровналъ. – Кие хIал-
тIизе лъугьаниги, вузалда щвараб лъа-
ялда кверчIвалаан дица.

ГIолохъанай, жигарай ГIайшат цIа-
лулъги жамгIияб гIумруялъулъги цере-
сел кьералъ йикIунаан кидаго. Гьаниб 
ракIалде щола «Кавказская пленница» 
фильм: «Студентка, комсомолка, спорт-
сменка ва берцинай гIадан!» – Гьеб Вар-
лейил героинялъул хIакъалъулъ гуреб, 
ГIайшатил хIакъалъулъги ккола!

Институт лъугIун хадуб ГIайшат 
хIалтIана Буйнакскалда, хадуб гIагараб 
Гъуниб консервазул заводалъул ком-
сомолорганизациялъул секретарлъун. 
1976 соналъ гьей ячуна «тIаде» – райком 
ВЛКСМ алде. Доб мехалъ комсомолалъул 
Обкомалъул тIоцевесев секретарь М. ГIа-
зизовас гьелъие кьола Москваялда ТIаде-

гIанаб Комсомолалъул Школалда цIализе 
ине рекомендация. 

МахIачхъалаялдецин гIолохъанчIужу 
цIализе йиччалареб заманалда, узухъда, 
захIмат букIана тахшагьаралде магIарул 
росулъа яс йитIизе. Амма гьалъул инсу-
ца, МахIачхъалаялдаса Мухтар ГIазизо-
васулгун дандчIваялдаса вуссун хадуб, 
чIванкъотIун лъазабуна: «А, дир яс. Дун 
кIалъана секретаргун, кьучIав чи вуго», 
– ян.

ВКШ гIицIго идеологиялъулал хIал-
тIухъаби хIадуриялда гуреб, гIумруя-
лъул дарсал кьеялда тIадги хIалтIулаан. 
ГIайшатида цадахъ цIалулаан компартия 
гьукъараб Латиназул Америкаялдасацин 
гIолилал. Гьезул рахъинарулаан комму-
низмалъул идеологал. Нилъер гIолилазе 
щолаан политикияб гуреб, экономики-
ябги лъай.

Дагъистаналде тIадюссиндал, ГIайша-
тица хIалтIизе байбихьана Обком ВЛКС-
Малда. Амма Гъуниб райком партиялъул 
тIоцевесев секретарь ХIажи Инчиловасда 
лъикIаблъун бихьана экономикаялъул, 
бакIал раялъул, росдал магIишаталъул 
лъай бугей гIолилай гIагараб районалъе 
пайдаялда хIалтIизе ва, гьитIинаб ригьа-



51

5 / 2024

лъухъ балагьичIого, ГIайшат т1амула 
цин лъабабилей, ТIадегIанаб партийни-
яб школа лъугIун хадуб – райком партия-
лъул кIиабилей секретарлъун. Жиндирго 
тIадал хIалтIулал ишал тIурай гуребги, 
тIолабго СССРалдаса рачIарал гьалбаде-
рида цадахъ хьвадизе кколаан гьей.

– 1976 соналъ нижехъе бачIун букIана 
Франциялъул компартиялъул делега-
ция. Гъуниб берцинлъабиги рихьизарун, 
ниж щвана музеялде. Дозул нухмалъулес 
гьикъана дида нуж талихIал ругищан. 
Дица ракIчIун ругилан кьеларищха жа-
ваб. Цояб рахъалдеги ячун гьес диде щу-
рана: «Нуж талихIал руго, кигIан квеш 
нужеца гIумру гьабун бугебали нужеда 
лъалеб гьечIелъул», – абун. Дун досда бо-
жичIо, щайгурелъул доб мехалъ киназго 
халкъазул вацлъиялъул идеялда гIум-
ру тIамулеб букIиндал. СССРалъ гIемер 
улкабазе кумек гьабулаан специалистал 
хIадуриялдалъун, техникаялдалъун, 
займаздалъун. Гьединаб гучаб хIукумат 
гIайиб гурищха 1990-абилел соназ бих-
хараб!

– 1996 соналдасан дун хIалтIана рай-
оналъул бетIерасул экономикаялъул ва 
росдал магIишаталъул рахъалъ замести-
теллъун. Ва доб мехалда дун йикIун яти-
ла Лаваши зоналияб совещаниялда, хал-
къалъ чиновниказе гуреб, чиновниказ 
халкъалъе хъулухъ гьабизе кколин абизе 
кIварай цого цо хIаким.

ГьабсагIат бер-ракI щвечIого рехсо-
леб буго нилъеца доб советияб заман, 
амма инсул къадруги, эбелалъул мацIги, 
гIагараб ракьалде рокьиги цIунаразда 
лъала – гьел чIорогоял рагIаби, ялъуни 
кочIол мухъал гурел, гIумру тIамиялъул 
принципал рукIараблъи! Гьезда рекъон 
хьвадана ГIайшат Абакаровнаги, кинаб 
тIадегIанаб хъулухъалде кканиги. Гьезие 
ритIухъай йиго гьей гьабсагIат «ЦIудул 
бусен» туристазулаб комплекс бахъина-
биялда хIалтIулагоги.

– Дида ракIалда буго гъунисезул хал-
къияб гваялдалъун «Къункъраби» па-
мятник эхетараб куц. Доб букIана Да-
гъистаналдаги Россиялдаги тIоцебесеб 
гьединаб памятник. Расул ХIамзатовги 
Ян Френкельги рачIун рукIана гьеб ра-
гьиялде. КIудияв шагIир гIемер вачIуна-

ан Гъуниве ва чIолаан нижер турбазаял-
да. Дица чара гьечIого данде босизе буго 
нижехъе рачIарал машгьурал гIадамазул 
суратазул галерея, бакIалъул флорая-
лъулги фаунаялъулги образецал. Дир 
анищ буго ТIасияб Гъуниб батухъе цIу-
низе. Нилъеца гIолеб гIелалъухъе кьезе 
ккола аралъул даимлъи. Гьелъ, мацIалда 
бащад, кумек гьабула жибго халкъ цIу-
низе.

«ЦIудул бусадул» бикаялъул жан-жи-
гаралда бахиллъизе бачIуна. Турбаза ва 
сверухълъи цебетIезабиялда хурхарал 
гIемерал пикраби руго гьелъул. Нух-
малъулелъул ва магIишатчIужуялъул 
кверчIвай бихьулеб буго кибго. Хал-
къалъги ГIайшат СагIидовалда «мотива-
тор» абун цIар лъун буго. Гьелдехун бу-
геб адабги рокьиги буго гьей жиндирго  
захIматалъ мустахIикълъарал асарал.

ГьикъичIого тIубачIо ГIайшатил «ки-
дагосеб регIунгутIиялде» хъизамалъул 
бербалагьиялъулги.

– Дир бетIергьанчи ГIабдурахIман 
ХIасанов вукIана гьаб турбазаялъул ди-
ректорасул заместителлъун. Росасе дун 
ригьдаго гуро арай –1980 соналъ. Кидаго 
командировкабазда, гIемер гIадамазда 
гъорлъ, хIалтIулъ къан йикIуней дун, 
гьелде регIунго ятиларин толеб букIун 
батилаха гIадамазги, – ян гьимана ГIай-
шат СагIидовна. – ГIабдурахIманица ра-
гIи кьуна, сундулъго кумек гьабизе. Гьеб 
кквезеги ккуна. Нижер букIана рокьулги 
цоцазда ричIчIиялъулги цIураб гIумру. 
ГIезаруна васги ясги. ГIабдурахIман Ал-
лагьасул къадаралде щвана 2007 соналъ. 
Гьесул хъизаналъ, чIохъияз дун къабул 
гьаюна жидерго яс гIадин. Якьад – ракI 
рагьарай, лъикIай инсан – кидаго йикIа-
на дида ва лъималазда аскIой.

ГIайшат жибго къисматалъ ячун йиго 
«ЦIудул бусеналъухъе» – гьаниб гьал-
да батун буго жиндирго талихIги. Гьаб 
беричаб бакI цIунизе ва цебетIезабизе, 
ссунареб гъира-цIагун, жуян йиго гьай 
хIалтIулъе.

Кинабго данде билъагиха, ГIайшат, 
дур, икъбалгун цебетIей кьеги! 

Нижин абуни жеги тIадруссина!

Ажа ГIабдурахIманова

ГIадамал ва къисматал  

раиса  
Шахсинова

«Сахлъизариялъул иш»

Раиса Шахсиновалда жиндирго х1а-
къалъулъ бицунеб буго ц1акъ дагьаб. 
РакIалде щолеб буго Кабардино-Балка-
риялъул Нартхъалаялда араб лъимер-
лъиялъул заман.

– Гьенир гIадамал, Дагъистаналдаго 
гIадинал, хинал, гьобол хириял, гIада-
масе кумек бугел рук1ана, – ян ракIалде 
щвезабулеб буго гьелъ. Нижер хъизан, 
ватIаналдаго гIадин, парахат букIана до-
зул кверчIваялъ. Заманалдасан умумул 
рахъана Дагъистаналде, амма мадугьал-
забаздехун рекIелъ кидагосеб хинаб асар 
хутIана. 

ЦIализе лъугьиналъул суал бачIиндал, 
хъизаналъул хIукму ккана цIикIкIарай яс 
Раиса Дагъистаналъул медицинаялъул 
институталъул «лечебное дело» факуль-
теталде лъугьинайизе. ЦIалуда цадахъ 
«Хехаб кумекалда» фельдшерлъунги 
хIалтIана гьей. «Руччабазул тохтурлъун» 
яхъине бокьиялъе жеги «квербакъана» 
акушерствоялъул ва гинекологиялъул 
ординатураялде лъугьиндал. Цадахъго 
Раисаца бачана тохтур-эпидемиологасул 
хIалтIиги.

– Дида ккола, – йилан абуна гьелъ, 
– чара гьеч1ого акушер-гинекологасда, 
лъимадул ва эбелалъул гIумру цIуни-

зелъун, батIи-батIиял патологиялги 
лъазеги тIадаб бугин.

Кандидатасул диссертацияги цIунун, 
Раиса тIуянго лъугьана бокьулеб ишал-
де гъорлъе. Тохтурлъиялъ гьей ячана 
Табасаран районалъул гIагараб Сиртыч 
росулъе. «Нилъер тохтуралъул» цIар ра-
гIана аскIор ругел росабалъ, районазда, 
хIатта Дербенталдацин.

Гьей лъикI лъалаан республикаялъул 
мединцинаялъул сверулъ, ишцоял-гине-
кологаз къимат кьолаан гьелъул махща-
лие ва медицинаялда бугеб лъаялъе.

– Жакъасеб медицина хехго цебетIо-
леб буго. Щибав тохтурасда лъазе ккола 
гьаб заманалда рекъон цере рилълъине, 
– ян пикру гьабулеб буго Раиса Нарима-
новналъ.

Гьелъул махщалилаб ва гIуцIарухъан-
лъиялъулаб бажариги хIисабалде босун, 
Раиса ахIула Республикаялъул сахлъи-
цIуниялъул министерствоялъул бетIе-
рай акушер-гинекологалъул хIалтIуде.
Гьелъ рахъарал приказазул кьучIалда, 
жакъаги рахъи кьоледухъ хIалтIулеб 
буго республикаялъул эбеллъиялъул ва 
лъимерлъиялъул хъулухъ. Гьелъул хIа-
ракаталдалъун рагьарал руго: перина-
талияб консилиум, лъимер гьабиялъулъ 
кумекалъулаб комиссия, акушерлъия-
лъул дистанционияб консультациялъул 

ХIалтIи гуро - 
рекIел ахIи…

Сабурай, калам дагьай гьай гIедегIуларо гIадамасе къимат кьезе, хIара-
кат бахъула щивасухъ гIенеккизе, кумек, малъа-хъвай гьабизе. ГьитIи-
наб къоялдаса нахъе, тохтурасул хIалтIул росулъ букIунеб кIварги, 
хвалил кIичIикьа инсан хвасар гьавулев фельдшерасул бугеб хIурматги 
бихьун, гьарулаан анищал. Карьераги гьабуна, цойгидасул унти жинди-
рабголъун бихьун ва щибго жиндиего тIалаб гьабичIого хIалтIулел руго-
ни, бокьараб мурадалде щолеблъиги бихьизабун.

центр. Ригьдаго каранзул рак унти за-
гьир гьаби мурадалда, гьелъ машгьур-
лъизабуна «Розовая лента» акция. Тохту-
ралъул планалда буго МахIачхъалаялда 
150 койкаялъул Перинаталияб центр бай-
ги гIемераб цойгидабги. 

Раиса Шахсиновалъ хIадурараб буго 
МахIачхъалаялда Республикаялъул лъи-
малазул №2 клиникияб больница бая-
лъул проекталъулаб документация. Гьей 
ккола «Сайгъат гьабе дие гIумру», «При-
вивка гьабурал лъимал – сахаб миллат» 
акциязул, акушер-гинекологасул къо 
кIодо гьабиялъул инициаторги.

КIудияб хIалтIи гьабуна Раисаца г1ун 
бач1унеб г1ел наркоманиялдаса цIуния-
лъе пачалихъияб программа ургъиялъе. 
Коронавирусалъул заманалда унтаразе 
кумек гьабиялъеги жигаралда хIалтIана 
гьей, Республикаялъул сахлъицIуния-
лъул министрасул заместительлъун йи-
кIаго. Раиса гIахьаллъана «Нилъ цадахъ 
руго» ТIолгороссиялъулаб акциялда. 
Штабалда гъорлъ йикIун, гьелъ нухмалъи  
гьабулеб букIана «багIараб» ва «гIурччи-
наб» зонабазда хIалтIулел волонтерал-
медиказе. Гьелъухъ мустахIикълъана  
РФялъул Президент В. Путинил ХIурма-
талъул шапакъаталъе ва ракIалде щвея-
лъул медалалъе. ТIолабго гIумруялда жа-
ниб кIолищ гьединал хIасилал щвезе!

«ГIадамазе хIажатай ва пайдаяйлъун 
йикIине»

Гьеб буго гьелъул инсан, тохтур хIиса-
балда гIумруялъул ахIи. Кин гьебщинаб 
хIалтIи цадахъ бачине заман гIолебан 
гьикъидал, Раиса Наримановна: «ГIо-
лохъанлъудасаго ругьунлъун йиго сор-
до-къоялъ хIалтIулеб низамалде», – ян 
гьимана.

Ахирисеб ичIго соналъ Раиса Шахсино-
валъ пачалихъияб хъулухъалъул хIалтIи 
цадахъ бачана, ДГМУялъул акушерлъия-
лъул, гинекологиялъул ва сахлъицIуни-
ялъул гIуцIарухъанлъиялъул кафедра-
ялда, педагогикиябгун. Араб соналъ гьей 
тIамуна сахгьариялъул факультеталъул 
деканлъун, исана йиго ДГМУялъул орди-
натураялъул ва аспирантураялъул фа-
культеталъул деканлъун.

Гьелда тIадеги, йищун йиго «Россия-
лъул Красный Крест» ОООялъул Дагъи-
станалъул регионалияб отделениялъул 
председательлъун.

– Гьаб дир иш буго, – ян мукIурлъа-
на гьей. – Россиялъул БагIараб Хъанчил 
масъалабазде гьоркьобе уна гуманита-
рияб кумек гьаби цебетIеялъул хIалтIи. 
Дун чIухIула захIматаб гIумрудул ахI-
вал-хIалалда ругезда, кумек хIажатазда 
аскIор рукIиналдаса кIудияб кIвар жи-
дее гьечIел пишацояздаса. Гьаб соналъул 
марталда нижеца рагьана, республика-
ялда жиб цо гурого гьечIеб, ВатIан цIу-
нулезе ва гьезул хъизаназе психологияб 
кумек гьабиялъул центр. Рагьизе къачIан 
буго захIматго унтаразе ва инвалидазе 
рокъоб медицинаялъулаб ва социалияб 
хъулухъ гьабиялъе кумекалъулаб «Гур-
хIелалъул хъулухъ».

Дагьаб цебегIан Раиса Нариманов-
на йищана Дагъистаналъул лъималазул 
ихтияр цIуниялъул рахъалъ ЖамгIияб 
советалъул председателлъун. Дагъи-
станалъул БетIерасул буюрухъалдалъун 
гьей гьоркьое ячана тIаса лъугьун тея-
лъул (помилование) комиссиялдеги.

Хъизан… Киналъулго кьучI

Нижер гара-чIвариялъул заманалда, 
квалквал гьабун гьоркьор кIалъачIого, 
кIвар кьун Раиса Наримановналъухъ гIе-
неккун рукIана гьелъул ясал. Гьезул эбе-
лалде бугеб адабги, хIалтIуде, гIадамазде, 
хъизам-лъималазде букIине кколеб бер-
балагьиялъул эбелалъул лъималазе бу-
геб мисалги халлъулеб букIана.

– Дица рикIкIуна букIинесеб хIалтIи 
тIад лъик1 ургъун бищизе кколилан. Ми-
салалъе, дир гьитIинай яс София ккола 
ДГУялъул студентка, йикIинесей журна-
лист. Школалда цIалулеб мехалъ гьелъие 
бокьун букIана кинабго цадахъ гьабизе 
– учительлъунги, далаклъунги – гьелъ 
т1аса бищулареб махщел букIинчIо! 
ИчIабилеб классалда гьелъие хиралъана 
гуманитариял, филологиял гIелмаби ва, 
педагогалгун дандги бан, хIукму ккана 
гьей тахшагьаралъул 13-абилеб школалде 
ячине. Софиял унго-унгояб мухбирасу-
лаб гIамал буго!

Республикаялъул БетIерасулгун 
пресс-конференциялда ДГУялъул жур-
налистазул отделениялда бюджеталъу-
лал бакIал рукIинаризе ккеялъул суал 
борхана гьелъ ва Меликовас кумек гьа-
билин абуна! Мухбирлъиялда тIоцересел 
галаби тIамулей студенткаялъе гIадама-
зул гIузрабазде кIвар буссинабизе жинда-

го кIвеялъул кигIанасеб магIна букIине-
бали пикру гьабеха!

Школалда цIалулаго яхъана «Лачен» 
журналалъул корреспондентлъун, жа-
къа хIалтIилей йиго «Зори Табасарана» 
газеталда. Жигараб гIахьаллъи букIу-
на ДГУялъул ГIолилазул централъул, 
Россиялъул БагIараб Хъанчил Дагъис-
таналъул регионалияб отделениялъул 
хIалтIулъ. ГIолилазул финансовияб лъа-
ялъул конкурсалда гIахьаллъараб гьазул 
командаялъе Москваялда щвана тIоце-
бесеб бакI.

Раиса Наримановна ракI-ракIалъ йо-
хун йиго ясалъул бергьенлъабаздаса. 
Дидайин абуни цее чIолей йикIана кIу-
дияб журналистикаялъул масъалаби 
тIуразе цеехун уней йигей дирго ишцо-
яй. ЦIикIкIарай яс ана эбелалъул нухда-
сан, Дагъистаналъул медуниверситет-
ги, гьелдаго хадуб эндокринологиялъул 

клиникияб ординатураги лъугIун, гьей 
цIалулей йиго кIиабилеб махщалие – чIо-
разул диагостикаялъул тохтурлъиялъе. 
Гьоркьохъей, йикIинесей архитектор, 
цIалулей йиго ДГТУялда. Вас жеги шко-
лалдаго вуго. ГIемерал руго гьесулги 
гъира бугел ишал…

ГIумруялъул тIубараб тIагIам лъазе 
ккани, цIи-цIияб жоялда тIад ургъун це-
ретIезе кколин рикIкIунеб буго Раиса На-
римановналъ, 

– Нилъеда гьеб кIола, – ян ракIчIей 
буго гьелъул, – кIочон тезе бегьуларо: 
бегараб ганчIида гъоркье лъим чвахху-
лареблъи. Гьединаб буго гIадатаб ва би-
чIчIулеб гIумруялъул формула, жиб тIу-
базабуни, анищал гIумруялде рахъунеб!

РазилъичIого кинха рукIинел!

ГIайшат Тажудинова

Что единственный способ не встрять 
– это переложить всю ответственность 
на кого-нибудь другого. Если я начну вы-
сказывать все свои ошибочные теории 
о женщинах, то уже на минуте второй 
обнаружу, что в меня летит что-нибудь 
типа утюга. Само собой, запущенного ру-
кой представительницы сильного и не-
зависимого пола. Во избежание травм и 
обвинений во «все вы мужики одинако-
вые», я решил побыть беспристрастным 
горе-исследователем. Поскреб по сусекам 
всемирной сети, чтобы выяснить, как 
различия между мужчинами и женщина-
ми объясняли философы, ученые и про-
чие люди, которых мне, в общем-то, не 
жаль. Если после прочтения этого текста 
какая-нибудь милая девушка изобретет 
машину времени, чтобы отвесить Ари-
стотелю оплеуху, то я вовсе и не против. 

Аристотель – мужик умный, должен 
был догадаться, что его слегка мизогини-
стические заносы могут привести к та-
ким последствиям. Ведь именно он в сво-
ем трактате «Политика» сообщил всему 
читающему миру, что женщина – инерт-
ная материя, не имеющая души. А вот 
мужчина, молодец такой, – это активная 
и творческая форма, высшая жизнен-
ная сила и вообще мамин бродяга, папин 
симпатяга. Людям с Y-хромосомой эта 
идея очень понравилась, и они закивали 
своими бородатыми головами: мол, все 
правильно сказал. Таким образом, Ари-
стотель объяснял различия между М и Ж 
тем, что кое-кто из них, в общем-то, не 
особо одушевленный предмет. 

Хотя еще современник Аристотеля 
Платон утверждал, что женщины и муж-
чины равны, могут играть одни и те же 
социальные роли, а различия в их пове-
дении вызваны только тем, что общество 
относится к ним по-разному, навешивая 
нелепые ярлыки. Феминистки всея пла-

неты, хватит нахваливать Клару Цеткин, 
воздайте должное древнему греку!

А вот в XVIII веке утвердилась бинар-
ная гендерная система. Твердолобая и 
безжалостная. Она, если коротко, вот 
о чем: человек в обществе должен ве-
сти себя в соответствии со своим полом 
и никак иначе.  За «как иначе» ставим в 
угол и бьем палкой по известному месту. 
Угораздило родиться мальчиком – будь 
маскулинным, никогда не плачь и зани-
майся боксом. Появилась на свет девоч-
кой – пеки пирожки, вышивай крестиком 
и раз в год падай в обморок до конца дней 
своих. 

В 1856 году родился мальчик Зигмунд. И 
в определённый момент своей биографии 
заговорил об эдиповом комплексе. Да так 
громко и красноречиво, что с его мнением 
пришлось считаться. Фрейд утверждал, 
что в определенном возрасте у детишек 
появляется эдипов комплекс, и со време-
нем они стремятся его преодолеть, иден-
тифицируя себя с родителем своего пола. 
Короче говоря, мальчик стремится стать 
как папа (даже если тот увлекается модой 
и нет-нет подкрашивает себе глазки), а 

Post scriptum

Что думают мужчины 
(когда им нужно 
написать колонку  
о женщинах)?

девочка – как мама (даже если она курит 
трубку и ругается как моряк). 

А вот в СССР, как известно, пол вообще 
был только один – советский гражданин. 
И он всегда был готов к труду и обороне (а 
еще накостылять вшивому капиталисту).

Нынче на дворе 21-й век, людей засо-
вывают в томограф, изучают мозг то так, 
то этак, но к общему мнению прийти не 
могут. Некоторые исследователи убе-
ждены, что существуют два типа мозга: 
«мужской» и «женский». Например, дя-
денька из Гарвардской медицинской шко-
лы Джил Голдштейн утверждает, что у 
женщин в среднем лучше развиты участ-
ки лобной доли, где расположены центры, 
отвечающие за планирование действий 
(женщины продуманнее). А у мужчин – 
области теменной коры, участвующие в 
восприятии пространства (мы реже теря-
емся по дороге из магазина домой). А еще 
у мужчин активнее правое ядро некой 
амигдалы, а у женщин – левое. На про-
стом, но великом и могучем это означает, 
что джентльмены, рассказывая о проис-
шествии, описывают его в целом, а леди 
– концентрируются на деталях. И вот, 
казалось бы, всем примирится и пожать 
друг другу руки – разница между М и Ж 
заключается в особенностях строения се-
рого вещества. Однако ж... 

Британский нейробиолог Джина Рип-
пон в своей книге «Гендерный мозг» за-
являет, что нет никакого «женского и 
мужского мозга». Да, малипусенькие раз-
личия в строении головного мозга у жен-
щин и мужчин имеются, но они никак не 
влияют на поведение. Такие вот пирожки 
с котятами.

Кажется, споры о том, почему мы такие 
разные или о том, что на самом деле все 
мы одинаковые, не угаснут никогда. Как 
по мне – так ясно одно. Женщины поки-
нули Венеру, а мужчины чухнули с Марса 
именно потому, что очень хотели уви-
деться на Земле. И раз мы по-прежнему 
здесь, а не вернулись на родные планеты, 
значит в целом, несмотря на все наши 
различия, споры и взаимные претензии, 
нам нравится быть друг с другом. 

А остальное – суета!  
Руслан Бакидов 

Не 
попасть  
в сети!

Однажды к нам пришла молодая жен-
щина. Она сказала, что у неё есть креди-
ты на сумму 1200000 рублей и у неё есть 
какая-то сумма, которую она положила  
на вклад детям. Доверитель – так называ-
ется клиент адвоката – хотела их списать. 
В ходе предварительной беседы выясни-
лось, что она услышала где-то очень кра-
сивую рекламную историю: «Положите 
деньги на счет, откройте вклад детям до 
18 лет, а когда вырастут, они станут обес-
печенными людьми».

Наша доверительница жила небогато, 
поэтому и решила сделать такой вклад 
детям, а денег у нее не было. Она реши-
ла взять займ – полмиллиона рублей, 
который ей выдали под очень большие 

проценты. Через пару месяцев выясни-
лось, что она неспособна вернуть такую 
большую сумму, которая увеличилась до 
миллиона двухсот тысяч. Заемщики, за-
ранее предвидя ситуацию, заставили ее 
подписать договор купли-продажи, а ей 
сказали, что это договор под залог жилья. 
Но на этом мошенники из финансовой ор-
ганизации не остановились и оформили 
на нее еще и кредит в другом банке. Как? 
Да просто подложили еще пару листов 
вместе с теми, которые она подписывала. 
Если заметит, то скажут, что случайно 
получилось, а если подпишет… 

Им удалось! Деньги ей на руки никто 
не дал, а получилось, что она взяла ещё 
кредит в банке на 3 миллиона рублей, и 
по  этому же займу ей начислили мил-
лион 200 тысяч. Все это она должна была 
вернуть. Вот так доверительница, взяв 
полмиллиона, ещё и отдала двести тысяч 
сразу же, в банке, и на руках у неё оста-
лось всего 300 тысяч. В итоге она осталась 
без денег и без квартиры – ее с детьми че-
рез два месяца выселили и отняли жилье.

 Когда всё это узнали, возникло  же-
лание ей помочь, что мы в итоге и сде-
лали. Денег на оплату наших услуг у неё 
не было. Учитывая ее тяжелое матери-
альное положение, мы ей списали долг 
перед этими займерами и перед банком и 
помог ли  вернуть квартиру.

Кроме того, мы обратились в проку-
ратуру, а прокуратура – это правоохра-
нительная структура, которая, в первую 
очередь, помогает женщинам с малень-
кими детьми. Об этом нужно знать и 
обязательно помнить, что можно и нуж-
но этим инструментом пользоваться. 
Прокуратура представляет интересы не 
только большинства, неопределенного 
круга лиц, но и защищает пенсионеров, 
детей, инвалидов и одиноких матерей. 
Прокуратура обязана представлять их 
интересы, в том числе подавать иски 
от их имени.  В ходе работы прокурату-
ра признала недействительной сделку, 

и через два года ее отменили и вернули 
женщине квартиру. 

Этот эпизод из нашей практики на-
глядно демонстрирует, что некоторые 
женщины думают, что можно легко и 
просто взять займ и открыть вклад, и 
не подозревают об опасности. Чтобы не 
оказаться в такой ситуации и не попасть 
в долговую ловушку, мы бы посоветова-
ли не брать деньги у частных кредитных 
компаний, потому что там очень высокие 
проценты и недобросовестные работ-
ники. Ну, а если вы все же решили взять 
кредит, то читайте договор внимательно, 
обращая внимание на пункты, написан-
ные самым мелким шрифтом. Но лучше 
ни при каких обстоятельствах ради того, 
чтобы получить деньги здесь и сейчас, не 
рисковать жильем, особенно когда у тебя 
маленькие,  несовершеннолетние дети. 
Помните про ответственность и не вле-
зайте ни в какие сделки, кроме как по 
улучшению жилищных условий. 

Очень часто бывает, что женщины за-
кладывают жилье, чтобы начать бизнес, 
но практика такая: в первый год из ста 
открывшихся частных предприятий на 
плаву остаётся всего десять компаний, а 
в течение трёх лет из оставшихся десяти 
выживает всего одна. Относиться к от-
крытию бизнеса нужно трезво –  стройте 
его на заранее отложенные средства. Не 
надо бояться начинать свое дело, но ради 
этого закладывать или продавать имею-
щееся жилье не стоит.

Подготовила Виолетта Ратенкова

Из практики работы с родом

Публикация Евы Аразукаевой основы-
вается на методе семейных расстановок 
немецкого философа, психотерапевта и 
богослова Берта Хеллингера, главная идея 
которого заключается в постулате, что 
проблемы в жизни человека связаны не с 
его личным жизненным опытом, а с об-
щим опытом его семьи. Если установить 
правильные отношения со всеми членами 
семьи, в том числе с умершими, то можно 
обрести гармонию с самим собой.

Это утверждение достаточно спорное, 
и его достоверность научно не доказана. 
Тем не менее, по мнению специалистов, 
которые используют расстановки, этот 
метод за один сеанс позволяет решить 
глубокие личностные проблемы человека 
и даже избавить от физических недугов.

Существует и противоположное мне-
ние: расстановки могут не только не ре-
шить проблемы человека, но и навредить 
ему, этот подход опасен для людей с не-
стабильной, травмированной психикой, 
для тех, кто находится в отчаянии. По-
этому в решении личностных проблем 
лучше использовать проверенные мето-
ды психотерапевтической работы – пси-
хоанализ, гештальт-терапию, когнитив-
но-поведенческую терапию. Эти методы 
также работают с запросом на проблемы 
в отношениях в семье и обращаются в 
прошлое клиента. 

Как говорится, каждый выбирает для 
себя…

* * *
Красивая, яркая женщина лет 30 силь-

но тревожилась, рассказывая последние 
новости. Ее зрачки были увеличены, от 
чего зеленые глаза становились темными 
и бездонными, выражая тревогу.

– Я долго не хотела говорить, пока не 
уверилась в том, что диагноз подтвер-
ждается. Ева, у меня онкология… третьей, 
а возможно, четвертой степени…  Около 
20 очагов в головном мозге разной вели-
чины… 

Эта новость ошеломила меня: цвету-
щая и успешная женщина  в течение не-

дели-двух превратилась в женщину дер-
ганую и тревожную. Мать-одиночка, она 
не могла не думать о судьбе своих мало-
летних детей, младшему из которых было 
около 5 лет. Подтвержденный двумя цен-
трами исследований диагноз был гроз-
ным и безапелляционным … 

В сложившейся ситуации я предложи-
ла ей поработать с родом через расстано-
вочный механизм. Восемь часов работы с 
родовыми программами семи колен по ма-
тери и отцу выявили большое количество 
нарушений в системе безопасности рода. 
Предки рода – люди, жившие в далеком или 
недавнем прошлом, могли оступиться и на-
рушить основные духовные законы бытия. 
Нарушить и не успеть искренне покаять-
ся и попросить прощения перед людьми и 
Всевышним: именно эти искажения нало-
жились как программа самоуничтожения 
в подсознании нашей героини. 

Результат работы по исцелению ро-
довой матрицы: через две недели после 
расстановки диагноз кардинально изме-
нился – со злокачественных на доброка-
чественные образования – жировые ли-
помы.  Лечение было назначено щадящее, 
и в течение года жировики практически 

Род. его значение  и воздействие 
на жизнь и судьбу человека 

полностью рассосались. Врачи собирали 
консилиумы три раза, пытаясь понять, 
как мог за такое короткое время карди-
нально измениться диагноз. 

Родовая система и каждый 
следующий потомок рода

Я убеждена в том, что наше тело – уди-
вительный божественный сосуд, уни-
кальные способности которого еще не из-
учены. Человеческое сознание способно 
перемещаться во времени, и этому есть 
доказательства: многочисленные рабо-
ты с людьми в состоянии погружения 
в прошлое или будущее. Истории этих 
погружений зачастую подтверждаются 
историческими справками и статьями, 
археологическими артефактами.

Почему мы, современники, несем от-
ветственность за наших предков, кото-
рые жили несколько веков назад? Поче-
му судьбоносные события их жизни, их 
выборы так глубоко сидят в нашем мен-
тальном и психическом поле, проявляясь 
через характер, привычки, пристрастия 
и творческое предопределение, не говоря 
уже о физиологическом геноме, который 
несет наше тело? 

А вы задавались вопросом, почему по-
чти в каждой религии сказано о том, что 
важно упоминать своих предков в молит-
вах, важно знать их имена и судьбы до 7 
колена, хотя мы частенько отправляемся 
в куда более далекие анналы родовых «ар-
хивов». 

Да потому что только наличие нашего 
тела дает нам возможность действия, ибо 
настоящее покаяние – это триединство: 
мыслей, души и тела, то есть истинное 
покаяние требует осознания, признания 
и покаяния (помыслить, сказать и совер-
шить поклон Творцу). Пока мы находимся 
в неведении нашего духовного обязатель-
ства – молитвы за упокой душ предков, 
поминание и почитание их – мы словно 
деревья без корней, перед ветрами судь-
бы, на склонах жизни, готовые свалиться 
в обрыв или упасть на обочину, сползая 
по склону все ниже и ниже, пребываем в 
постоянном напряжении и тревогах. Как 
грустно, что мы пока не знаем, что наше 
тело – это инструмент действия. Оно нам 
дано не просто для социального бытия, 
но для духовных поисков и осознаний, ис-
целения душевных дефицитов, которые 
куда значимее, ведь основная причина 
всех мирских «достигательств» – жела-

ние комфорта и безопасности, иными 
словами, «компенсаторика».

Вторая история
5 лет назад подруга моей постоянной 

клиентки обратилась ко мне по рекомен-
дации. У нее начались панические атаки, 
сопровождающиеся снами, где она теряет 
мужа  в ДТП и становится вдовой. В от-
личие от большинства женщин, которые 
часто обращаются ко мне, Сапият имела 
очень гармоничные и счастливые отно-
шения, и сейчас ей было очень тревожно: 
ее интуиция подсказывала ей, что сны – 
это предупреждение о грозящем горе. 

Мы начали исследовать родовую ма-
трицу женщины и обнаружили, что на 
протяжении последних трех-четырех по-
колений женщины по материнскому роду 
вдовели в возрасте 40 лет, к которому по-
дошла и моя клиентка. Обнаружили у нее 
непережитую боль потери отца, которого 
она лишилась в раннем детстве и с кото-
рым была глубокая связь. Ушли в родовую 
расстановку и нашли в 7 колене в женском 
роду  неразделенную любовь. Мужчина-
пращур встречался с женщиной, вступил 
с ней в добрачные отношения, а женил-
ся на прабабушке клиентки. Обиженная 
женщина, опозоренная перед общест-
вом,  в отчаянии прокляла мужской род 
по женской линии до 7 колена. После чего 
молодые мужчины в роду начали умирать 
от несчастных случаев и на войнах. 

Прошли покаяние рода, исцелили ро-
довую программу и нейтрализовали про-
грамму вдовства. 

Через пару дней женщина впервые за 20 
лет поехала на могилу отца и отпустила 
его, приняв его смерть. На обратном пути 
ее машина слетела в кювет и переверну-
лась; на женщине не было ни царапины, 
позади нее по счастливой случайности 
ехал сосед, и он ее сразу забрал домой. Она 
испытала только шок от случившегося… 

Область психологии обширна и имеет 
уникальные технологии воздействия на 
жизнь и судьбу человека. Наше сознание 
действительно творит чудеса, и, если 
только уделить ему немного времени, 
можно удивительно изменить и транс-
формировать свою реальность. 

Ева Акаразуева,  
практикующий психолог,  регрессолог, 

мастер родовых расстановок 

Биеннале печатной графики «Куба-
чинская башня» стала уже привычной 
для дагестанских любителей изобра-
зительного искусства. Не  вызывает со-
мнений, что международный проект со 
временем не только не сойдет на нет, но 
обретет еще большую привлекатель-
ность как для российских авторов, так 
и для представителей ближнего и даль-
него зарубежья, профессиональных ху-
дожников-графиков, студентов художе-
ственных вузов из Германии, Италии, 
Мексики, Словакии, Польши, Пакистана, 
Казахстана, Узбекистана, Македонии, 
Норвегии, Эритреи, Республики Бела-
русь.

Четвёртый по счету проект собрал ре-
кордное количество участников: более 
семисот работ 345 авторов. Что примеча-
тельно, в выставке приняло участие свы-

ше 80 населенных пунктов России, более 
30 дагестанских авторов. Выполненные 
в различных печатных техниках, таких 
как офорт, акватинта, сухая игла, резцо-
вая гравюра, линогравюра, ксилография, 
литография, работы привлекли внима-
ние зрителей творческим своеобразием 
авторов. 

По уже сложившейся традиции биен-
нале прошла на нескольких площадках 
– в средневековой уникальной башне в 
горном селе Кубачи и в Выставочном зале 
Союза художников. Несмотря на жаркое 
лето, она собрала представителей про-
фессионального сообщества. Осенью ор-
ганизаторы планируют открыть третью 
выставку в Музее искусств «Центр этни-
ческой культуры», так как в двух экспози-
циях не уместились все работы участни-
ков.

Мир, 
сотворённый 

тобой…

Раскрывая тематическую направлен-
ность выставки, народный художник 
республики, профессор художествен-
но-графического факультета ДГПУ им.  
Р. Гамзатова Юсуп Ханмагомедов, руково-
дитель выставочного проекта, рассказал, 
что биеннале изначально задумывалась 
как международная. И важно, что в этой 
связи печатная графика обретает все 
большую популярность, а авторская ге-
ография ее расширяется. 

Особо руководитель проекта отме-
тил, что Год семьи, объявленный в на-
шей стране, стал отправной точкой для 
обращения художников к семейным цен-
ностям, родовой устроенности, той бес-
ценной воспитательной школе уважения 
к старшим, ответственности за семью, 
родной дом, будущее страны.

Говоря о творческих планах, органи-
затор биеннале отметил привлечение к 
конкурсу творческой молодежи из новых 
регионов: ЛНР, ДНР, Харьковской, Херсон-
ской областей. Юсуп Ханмагомедов также 
обратил внимание на то, что выставка-
конкурс служит мостом дружбы между 
странами, поблагодарил партнеров про-
екта, волонтеров. Он заметил, что авторы 
работ как нельзя лучше продемонстриро-
вали «коллективное искусство» добра и 
справедливости. 

Об этом свидетельствовал несомнен-
ный интерес зрителей к представленным 
работам. Обращая взор к удивительным 
сюжетам и  образам, в которых угадыва-
лись мысли художника, его размышления 
о внутреннем мире, желании изменить 
агрессию на миролюбивое отношение к 
себе подобным, любители графики по-
лучали истинное удовольствие, дивясь 
остроте восприятия авторов самых раз-
ных возрастов из российских регионов. А 
это Белгород и Краснодар, Нижний Нов-
город и Ростов-на-Дону, Санкт-Петербург 
и Томск, а также страны ближнего зару-
бежья – Казахстан и Беларусь.

Среди более чем 400 графических ли-
стов можно было встретить как сложные 
для восприятия работы, так и изобража-
ющие простой быт, которым живут або-
ригены по сей день. И в этом – мудрость 
жизни, ее святость; в этом характер тех, 

кто живет на земле, кто чувствует ее ды-
хание, ее сердечный ритм. 

Выступавших было немало, и это не 
только эксперты, но и зрители, пожелав-
шие поделиться своими впечатлениями.

Довлело ли историческое прошлое над 
дагестанскими работами? 

Нет сомнений, что кубачинская энер-
гетика оказала огромное влияние на 
своеобразную сюжетную эклектику на-
ционального и общечеловеческого. Оста-
ется только удивляться, как организа-
торы удачно выбрали место проведения 
биеннале – в ауле знаменитых златокуз-
нецов, где каждый – мастер. 

И даже отреставрированная башня 
сохранила дух древнего аула Кубачи и 
воинственность средневекового царства 
Зирихгеран. И не случайно сюда тянутся 
туристы, творческие люди и те, кто толь-
ко собирается насладиться древними 
строениями, испытав на себе заповедную 
силу камня, хранящего тайны древней 
земли, дающей силы людям. 

Как и дербентская Нарын-Кала, куба-
чинская башня служила и фортифика-
ционным сооружением, и жилищем для 
воинов. Состоящая из нескольких уров-
ней, каждый из которых служит экспози-
цией, она влечет к себе древней атмосфе-
рой. Для художников башня – настоящая 
находка. Они признаются, что в ее стенах 
происходят невиданные трансформации, 
а душа обретает простор, вырываясь на 
свободу. 

Биеннале уже живет своей жизнью. 
Она та самая неслучайная случайность, 
что служит ориентиром для последую-
щих поколений.

И кто знает, чем еще удивят Кубачи? 
Заповедные… Загадочные… Таинствен-
ные…

Похоже, что биеннале попала в точку. 
Так тому и быть…

Айшат Тажудинова

